
КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№72 (24.666) 2024 гъэм мэкъуауэгъуэм (июным) и 19, бэрэжьей И уасэр зы тумэнщТхьэмахуэм щэ къыдокI

Хабзэ  дахэм  
пащэ

3-нэ нап. 4-нэ нап.

ГъэзэщIэгъуафIэ 
икIи  сэбэп

2-нэ нап.

Набдзэгубдзаплъэу, хуэсакъыу

Макъамэр -
дахагъэщ

Зэкъуэтыныгъэм 
телажьэ Iумэт

Ди къуэш республикэхэм

2024 гъэм и етIуанэ илъэс ныкъуэм щIэджы кIа-
кIуэхэм яIэ рыхьэну га зет хэмрэ журналхэмрэ Iэ 
щы щIадз зэманыр еух. «Адыгэ псалъэ»  га  зе тыр 
зыIэ рыхьэну  хуей   хэм хъыбар фыдогъащIэ - ар 
 къевгъэхьын пап щIэ Iэ щыщIэвдз  хъу нущ Уры сей 
 пощ тым и дэтхэнэ IуэхущIапIэми.

Мази 6-м «Адыгэ псалъэ» газетым и уасэщ:
унэм ныфхуахьыну фы хуей мэ - сом 897-рэ кIэ-

пIейкIэ 96-рэ;
фэ езым пощтым къы щы ф щ  тэжынумэ - сом 814-

рэ кIэ пIейкIэ 26-рэ.
Ди индексыр П5894

Къэнэжар махуи 6-щ

УФ-м и Президентым и полномочнэ лIыкIуэу КИФЩI-м щыIэ Чайкэ Юрий ири-
гъэкIуэкIащ Кавказ Ищхъэрэм шынагъуэншагъэмкIэ, Iулъхьэм пэщIэтынымкIэ, 
хабзэм кIэлъыплъынымкIэ лэжьыгъэр зэзыгъэуIу зэхуэсыр. ВидеозэпыщIэны-
гъэ Iэмалхэр къигъэсэбэпу, абы хэтащ КъБР-м и Iэтащхьэ КIуэкIуэ Казбек.

ЗэIущIэм щытепсэлъыхьащ жылагъуэ транспортым террорист щIэпхъаджагъэхэр 
къыщымыхъуным кIэлъыплъыныр нэхъри гъэлъэщын зэрыхуейм, терро ризмэмрэ 
экстремизмэмрэ хъыбарегъащIэ IэмалхэмкIэ зэрыпэщIэтыпхъэм. 

Чайкэ Юрий къызэрыхигъэщамкIэ, а Iуэхугъуэхэм нэхъ набдзэгубдзаплъэу хущытын 
хуейщ дзэ Iуэху хэхар щекIуэкI лъэхъэнэм. Зытепсэлъыхьам теухуауэ щIыналъэхэм я 
Iэтащхьэхэм пщэрылъ щхьэхуэхэр яхуищIащ къулыкъущIэм. 

КъБР-м и Iэтащхьэ КIуэкIуэ Казбек Къурмэн махуэ 
 лъапIэм ирихьэлIэу яIущIащ Муслъымэнхэм я IуэхущIа-
пIэм и унафэщI, муфтий Дзасэжь Хьэзрэталийрэ Iэбу 
Хьэнифэ и цIэр зезыхьэ Кавказ Ищхъэрэ ислъам уни-
верситетым и ректор Чочаев Шарабутдинрэ. 

ЗЭIУЩIАХЭР тепсэлъыхьащ зэгъусэу зэфIах, республи-
кэм ис цIыхубэм я дежкIэ мыхьэнэшхуэ зиIэ Iуэхугъуэхэм, 
щIалэгъуалэм я гъэсэныгъэм, псапащIэ лэжьыгъэхэм. 

Налшык и «КъуэкIыпIэ» хьэблэм щаухуэ мэжджытыщIэм 
епха лэжьыгъэхэр здынэсами и гугъу ящIащ. Иджыблагъэ 
иухащ абы игъуэтыну теплъэр яубзыхун папщIэ ира-
гъэкIуэкIа проектхэм я зэпеуэр. КъэпщытакIуэхэм цIыхубэм 
ягу нэхъ ирихьа сурэтыр къыхахащ. 

«Республикэм хабзэ хъуауэ щызэрахьэ дин къудамэ псо-
ри зэкъуэту, мыхъумыщIагъэ зигу къэкIхэм ар хуамыдэу 
зэрызэдэлажьэр къыхэзгъэщыну сыхуейщ, - иритхащ 
КIуэкIуэ Казбек и телеграм каналым зэIущIэ нэужьым. – Дэ 
мыхьэнэшхуэ идот дин зэмылIэужьыгъуэ зезыхьэхэм я 
зэхуакум къаугъэ къыдэмыхъуэн папщIэ муслъымэн 
Iумэтым иригъэкIуэкI лэжьыгъэм. Ардыдэм и гугъу ищIащ 
УФ-м и Президент Путин Владимир Къурмэн махуэм ири-
хьэлIэу ислъамым хуэлажьэхэм защыхуигъэзам: «Му-
слъымэн IуэхущIапIэхэм хэлъхьэныгъэшхуэ хуащI унагъуэр 
хъумэным, сабийхэр хэкупсэу къэтэджыным, дзэ Iуэху хэ-
хам хэтхэми абыхэм я унагъуэхэми ядоIэпыкъу. Урысейм 
фIэщхъуныгъэ зыбгъэдэлъу щыпсэухэр зэгурыIуэн, лъэпкъ 
зэмылIэужьыгъуэу зэхэт ди цIыхубэр зэкъуэувэн папщIэ, 
апхуэдэ Iуэху бгъэдыхьэкIэм мыхьэнэшхуэ иIэщ». 

«МирАгроЭкспо»
гъэлъэгъуэныгъэр

КЪЭРЭШЕЙ-ШЭРДЖЭС. Республи-
кэм и Абазэ районым мы гъэм бадзэуэ-
гъуэм и 25 - 26-хэм щекIуэкIынущ 
 «МирАгроЭкспо» гъэлъэгъуэныгъэр. 
Абы ди къэралым и щIыналъэ 50-м 
щыщ хьэрычэтыщIэ 2000-м щIигъу хэ-
тынущ. Зи гугъу тщIы зэхыхьэм утыку 
къыщрахьэнущ мэкъумэш IэнатIэм 
къыщ рахьэлIахэм зэрелэжь Iэмэп-
сымэхэр. 

«Абы къекIуэлIэнухэм Iэмал яIэнущ Iэ-
натIэм къыщагъэсэбэп  технологие пэ-
рытхэмрэ IэмэпсымэщIэхэмрэ щыгъуазэ 
зыхуащIыну»», - щыжаIащ мэкъумэш хо-
зяйствэмкIэ миинистерствэм. Апхуэдэуи 
мыбы щызэращIылIэнущ зэгурыIуэныгъэ 
зэмылIэужьыгъуэхэр. 

Санкт-Петербург
щызэгуроIуэ

АДЫГЕЙ. ПМЭФ-2024 зэхыхьэм Адыгэ 
Республикэмрэ Урысейм и Пощт  АО-мрэ 
зэрызэдэлэжьэнум теухуауэ щызэ-
ращIылIа зэгурыIуэныгъэм Iэ щIадзащ 
АР-м и Iэтащхьэ КъумпIыл Муратрэ ком-
панием и генеральнэ унафэщI Волков 
Михаилрэ.  

Республикэм и цIыхухэр пощт Iуэху-

2024 гъэм Къэбэрдей-Балъкъэр Республикэм и Парламентым
и гъатхэ сессиер щиухынум и IуэхукIэ 

Къэбэрдей-Балъкъэр Республикэм и Парламентым и
Унафэ

Къэбэрдей-Балъкъэр Республикэм и Парламентым и Регламентым и 41-нэ статьям и 
1-нэ Iыхьэм ипкъ иткIэ Къэбэрдей-Балъкъэр Республикэм и Парламентым унафэ ещI:

1. 2024 гъэм Къэбэрдей-Балъкъэр Республикэм и Парламентым и гъатхэ сессиер 
щиухыну махуэу 2024 гъэм бадзэуэгъуэм и 12-р гъэувын.

Мы Унафэм къару егъуэт къыщащта махуэм щегъэжьауэ.

   Къэбэрдей-Балъкъэр Республикэм и
   Парламентым и УнафэщI                                  ЕГОРОВЭ Татьянэ
Налшык къалэ
2024 гъэм мэкъуауэгъуэм и 6-м
№868-П-П

Къэбэрдей-Балъкъэр Республикэм и Налшык къалэ округым дзэм езыджэ и 
комиссэм хэтхэу Къэбэрдей-Балъкъэр Республикэм и Iэтащхьэм 2024 гъэм 

гъатхэпэм и 25-м къыдигъэкIа Указ №17-УГ-мкIэ къащтам зэхъуэкIыныгъэхэр 
хэлъхьэным и IуэхукIэ

Къэбэрдей-Балъкъэр Республикэм и
Iэтащхьэм и Указ

1. Налшык къалэ округым дзэм езыджэ и комиссэм хэтхэу Къэбэрдей-Балъкъэр 
Республикэм и Iэтащхьэм «2024 гъэм и гъатхэм цIыхухэр дзэ къулыкъум еджэныр 
къызэгъэпэщыным теухуауэ лэжьыпхъэхэм я IуэхукIэ» 2024 гъэм гъатхэпэм и 25-м 
къыдигъэкIа Указ №17-УГ-мкIэ къащтам резерв гупым ехьэлIауэ зэхъуэкIыныгъэхэр 
хэлъхьэн, абы Бицоев З.Э. - Урысей Федерацэм Къэрал кIуэцI IуэхухэмкIэ и министерст-
вэм Налшык къалэ округымкIэ и Управленэ №1-м полицэмкIэ и къудамэм полицэм и 
участковэ уполномоченнэхэмкIэ и отделым и унафэщIым и къуэдзэр хагъэхьауэ 
 Хъуран Хь.М. къыхэгъэкIыжын.

2. Мы Указым къару егъуэт Iэ щыщIэздза махуэм щегъэжьауэ.

   Къэбэрдей-Балъкъэр Республикэм и
   Iэтащхьэ                                                                     КIУЭКIУЭ Казбек.
Налшык къалэ
2024 гъэм мэкъуауэгъуэм и 10-м
№43-УГ

ФIыгъуэ нэхъыщхьэм и
хъумакIуэхэр ягъэлъапIэ

Налшык къалэм дэт Му зы-
кэ театрым щекIуэкIащ ме-
дицинэм и лэжьакIуэхэр ща-
гъэлъапIэ зэхыхьэ гуапэ. Ар 
къызэIуахащ узыншагъэр 
хъумэнымкIэ IэнатIэм пэ-
рыт хэм я махуэ лэжьыгъэр 
зэрекIуэкIым ухэзыгъэ-
гъуазэ видеотеплъэгъуэкIэ. 
Адэк Iэ махуэшхуэр зейхэм 
фIыщIэ, щытхъу псалъэхэм-
кIэ зыхуагъэзащ IуэхущIапIэ 
щхьэхуэхэм я лIыкIуэхэм. 

КъБР-м и Iэтащхьэ КIуэкIуэ 
Казбек медицинэм и лэ жь а-
кIуэхэм зэрызахуигъазэм къе-
джащ республикэм и Уна-
фэщIым и Администрацэм и 
Уна фэщI Къуэдзокъуэ Му-
хьэмэд. ИужькIэ абы къыхи-
гъэ щащ а унэ тIы ныгъэм 
щылажьэхэм къэралым къыб-
гъэдэкIыу яхуэ фэ щэн фIы-
щIэрэ щытхъурэ зэ рагъуэтыр 
икIи жиIащ Урысейм и махуэм 
ирихьэлIэу зыпэрыт IэнатIэм 
зэфIэкI лъагэ хэр къы щы зы-
гъэ лъэ гъуа хэм дамыгъэ лъа-
пIэхэр зэрыратыжар: «Уры  сей 
Федерацэм щIыхь зиIэ и 
 дохутыр» цIэ лъапIэр къы-
хуагъэфэщащ суд-медэкс-
перт, ГБУЗ-м экспертизэ нэхъ 
гугъухэмкIэ и къудамэм и 
унафэщI Мечу каев Азрэт, 
 КъБР-м и ЩIыхь тхылъыр 
иратащ Налшык дэт къалэ по-
ликлиникэ №2-м и дохутыр 
нэхъыщхьэ Емуз Маринэ, 
 «КъБР-м щIыхь зиIэ и до-
хутыр» цIэр фIащащ Тэрч 
 районым щыIэ Плановскэ 
 къуа жэм и сымаджэщым и 
унафэщI Тау Эллэ. Апхуэдэуи 
къигъэлъэгъуащ иджыри ме-
дицинэм и лэжьакIуэ зыб-
жанэм щIыхьыцIэхэр яфIэ-
щы ным, дамыгъэ лъапIэхэр 
етыным теухуа унафэм а ма-
хуэм КъБР-м и Iэтащхьэм Iэ 
зэрыщIидзар. «КъБР-м щIыхь 
зиIэ и дохутыр» цIэр хуагъэфэ-
щащ Нарткъалэ дэт, ЩIына-
лъэ хэм зэдай, узыфэ зэмы-

лIэу жьыгъуэхэр зыпкърытхэм 
щеIэзэ сымаджэщым опера-
цэхэр щрагъэкIуэкI и къуда-
мэм и унафэщI Бэракъ Олег, 
Шэрэдж район сымаджэщым 
и акушер-гинеколог Ульба-
шевэ Казибан, УнэтIыныгъэ 
куэду зэхэт республикэ сабий 
клиникэ центрым и къудамэм 
и унафэщI, дохутыр-неонато-
лог Шыхъуэ Терезэ. «КъБР-м 
узыншагъэр хъумэнымкIэ  
щIыхь зиIэ и лэ жьакIуэ» цIэр 
фIащащ «Фармедтех» Iуэху-
щIапIэм и провизор Албэч 
Жанеттэрэ КъБР-м Узынша-
гъэр хъумэнымкIэ и минис-
терствэм и къудамэм и уна-
фэщI Кос Татьянэрэ. Абы хэм 
я дамыгъэхэр иратыжынущ 
фокIадэм и 1-м, Республикэм 
и Къэралыгъуэм и махуэр ща-

гъэлъапIэм ирихьэлIэу.
КъБР-м и Парламентым и 

Уна  фэщI Егоровэ Татьянэ къы -
щыпсалъэм къыхи гъэ щащ  
узыншагъэр дэтхэнэ зы цIыхуми 
бгъэдэлъ лъапIэныгъэ нэ хъы-
щхьэу зэрыщытыр, ар уимы-
Iэмэ, щызу щыт гъащIэ на сы-
пыфIэ зэрыпхуемы хьэ кIы нур. 

- Дохутыр IэщIагъэм и мы-
хьэнэр зэрыиныр, узынша-
гъэр зыхуэдэнур куэдкIэ ме-
дицинэ лэжьакIуэхэм зэре-
лъытар иужьрей илъэсхэм 
дызэрыта щытыкIэм иджыри 
зэ наIуэ тщищIащ, - жиIащ 
абы. - Тхьэмахуэ, махуэшхуэ 
зыгъэпсэхугъуэ фимыIэу фэ 
жэуаплыныгъэшхуэ зыпылъ 
фи къалэныр ивохьэкI: фэ 
дэIэпыкъуэгъу фохъу сабийр 
дунейм къытехьэнымкIэ, лIы-

гъэшхуэрэ Iэзагъышхуэрэ 
къэв гъэлъагъуэу сыхьэт бжы-
гъэ кIэрэ операцэхэр ивогъэ-
кIуэкI, фхузэфIокI сымаджэ 
нэхъ хьэлъэ дыдэхэри узым 
къыIэщIэфхын, сыт хуэдэ зэ-
манми цIыхухэр зыхуэныкъуэ 
Iуэхутхьэбзэхэр фи деж ща-
гъуэт. Абы папщIэ фIыщIэ 
фхудощI икIи ди щхьэр фхудо-
гъэщхъ. Шэч къытесхьэр-
къым фи щIэныгъэр, Iэза-
гъэр, фи псэм и хуабагъэр, 
гуа пагъэр цIыхухэм щхьэпэ 
яхуэхъуу фи IэнатIэр зэреф-
хьэкIым. Апхуэдэу псалъэ 
 гуапэхэмкIэ захуэзгъэзэну 
сыхуейт а IэщIагъэм илъэс 
бжы гъэ куэдкIэ ирилэжьа, ме-
дицинэм и ветеранхэм. Фэ фи 
гуа щIэшхуэ хэлъщ республи-
кэм узыншагъэр хъумэнымкIэ 

и IэнатIэр зэрызэфIэувам, 
хэлъ хьэныгъэшхуэ хуэфщIащ 
абы и зыужьыныгъэм. А зэ-
маным фIагъышхуэ зиIэ 
техникэ хэм рэ Iэмэпсы мэ хэм-
рэ фимыIами, нобэрей меди-
цинэр иджы арыншэу уи нэгу 
къызэрыпхущIэмыгъэхьэ Iэ-
малыщIэхэм фыпэIэщIэу щы-
тами, фи щIэ ныгъэ куум, 
IэщIагъэм фызэ рыхуэпэжым, 
сымаджэхэм яхувиIэ 
 гулъы тэм и фIыгъэкIэ фэ 
 IэнатIэм сытым дежи   
 ехъу лIэныгъэфIхэр щызыIэ-
рывгъэхьэфырт. Абы и лъэны-
къуэкIэ фэ щапхъэ фахуохъу 
фи ужь ит щIэблэм. Фи 
фIыщIэр инщ, щытхъур къып-
хуэ мылъытэнщ. Жэуаплыны-
гъэшхуэ зыпылъ, мыхьэ нэш-
хуэ зиIэ IэщIагъэр къыхэзыха 
псоми сынывохъуэхъу цIы ху-
хэм фазэрыхуэупсэ фIы гъуэ 
нэхъыщхьэм - узыншагъэм - 
фыщымыщIэу, фи къэ кIуэнур 
дахэу, фи къалэн гугъур тынш 
къыфщызыщIын шыIэны-
гъэрэ дэрэжэгъуэрэ фиIэу, 
фи IэнатIэм къыпэкIуэ пщIэ 
нэхъ лъагэ дыдэр, сыма-
джэхэм я арэзыныгъэр, сы-
тым щыгъуи къэвлэжьыфу, 
ма хуэ къэс къывбгъэдэкI фIы-
м рэ гуапагъэмрэ фыщы мы-
щIэу фи IэнатIэр ефхьэкIыну.

КъБР-м и Правительствэм и 
Уна фэщI Мусуков Алий жи-
Iащ жылагъуэ узыншэм и лъа-
бжьэр зыубзыхур медицинэ 
лэ жьакIуэхэрауэ зэрыщытыр 
икIи сымаджэр зэфIэгъэу-
вэжын папщIэ зи къаруи зи зэ-
ма ни емыблэжу зыпэрыт Iуэ-
хур нэгъэсауэ зыгъэзащIэхэм 
фIыщIэрэ щытхъурэ зэрахуэ-
фащэр. Ар медицинэм и лэ-
жьакIуэ хэм ехъуэхъуащ я лэ-
жьыгъэм ехъу лIэныгъэ ща-
Iэну икIи къыхигъэщащ абы-
хэм IэнатIэм щаIэ зэфIэкI 
 лъагэм цIыхубэм я узынша-
гъэр зэрелъытар.

(КIэухыр 2-нэ нап.)

тхьэбзэхэмкIэ нэхъыфIу къызэгъэпэ щы-
ным хуэгъэзащ ар. Псом хуэмыдэу абы 
мыхьэнэшхуэ иIэщ къуажэ пхыдзахэм я 
дежкIэ.

Гулъытэшхуэ хуащIынущ компанием и 
щIыналъэ къудамэр Iуэхум куууэ хэзы-
щIыкI лэжьакIуэхэмкIэ къызэгъэпэщын-
ми. ЗэраухылIа псори зэфIагъэкIынущ, 
УФ-м и Правительствэм и УнафэщIым и 
къуэдзэ Чернышенкэ Дмитрий пщэрылъ 
къащищIахэр ягъэзащIэкIэрэ.

ЩIалэгъуалэ Iуэхухэр

АБХЪАЗ. Санкт-Петербург щекIуэкIа 
дунейпсо экономикэ зэхыхьэм щыIащ 
Абхъазым и лIыкIуэхэри. Тание Шарыт-
хуа, Гвинджияхэ  Миранрэ  Кирэрэ хэ-
тащ щIалэгъуалэм папщIэ къызэра-
гъэпэща «Гъунапкъэхэр зэIухын: къэ-
ралхэм я хьэрычэтыщIэ ныбжьыщIэхэм 
я зэпыщIэныгъэхэм зегъэужьыныр» 
сессие щхьэхуэм. 

Къызэхуэсахэм жаIащ щIалэгъуалэм я 
зэпыщIэныгъэр гъэбыдэн и лъэныкъуэкIэ 
мы гъэм гъатхэпэм и 1 - 7-хэм къэрали 
190-м я лIыкIуэ мин 20-м щIигъу хэту «Си-
риус» федеральнэ щIыналъэм щра-
гъэкIуэкIа дунейпсо фестивалым 
мыхьэнэшхуэ зэриIэр.   

ЩIалэхэмрэ хъыджэбзхэмрэ езыхэм я 
къэралхэр зэрызэдэлэжьэну Iуэху куэдым 
тепсэлъыхьащ. А зэпыщIэныгъэм лъэ 
быдэкIэ хыхьащ Абхъазри. ЩIалэгъуалэ 
экономикэ форумым и къызэгъэпэ-
щакIуэщ   «Росконгресс» фондыр. 

УЭРДОКЪУЭ Женя. 

Къэбэрдей-Балъкъэр Республикэм
и Парламентым и депутатхэр хах

окIадэм и 8-мФ VII  зэхуэсыгъуэ

Сурэтхэр Къарей Элинэ трихащ.

КъБР-м  и  Iэтащхьэмрэ  Правительствэмрэ  я  пресс-IуэхущIапIэм  къызэритамкIэ

РЕСПУБЛИКЭМ и Iэтащхьэм блэкIа пIалъэм ялэжьахэр къызэщIикъуэжынущ, адэ кIэ 
 КъБР-м зэрызрагъэужьыну Iэмалхэр  игъэ белджылынущ. ГъэзэщIакIуэ IэнатIэм къалэн 
щхьэхуэхэр хуигъэувынущ Урысейм и Президент Путин Владимир лъэпкъ Iуэху  хэр 
зэфIэхыным теухуауэ къыхилъхьахэр и лъабжьэу. Экономикэм, ухуэныгъэм, псэу кIэр 
егъэфIэкIуэным, хьэрычэт Iуэхур гъэ кIуэтэным, узыншагъэм, егъэджэныгъэм, щIалэ-
гъуалэм зэрадэлажьэм, къэрал, муниципальнэ IуэхущIапIэхэм зегъэужьыным, республи-
кэм и цIыхухэм я улахуэм хэгъэ хъуэ ным – абыхэми нэгъуэщIхэми щытепсэ лъы хьынущ 
Зэрызыхуигъазэм. 

Гулъытэ лей хуищIынущ дзэ Iуэху хэхам къулы къу щезыхьэкIхэмрэ абыхэм я уна гъуэ-
хэмрэ ядэIэпыкъуным. 

КъБР-м и Iэтащхьэм щIыналъэм и Парламентым Зэрызыхуигъазэр эфир занщIэу къа-
гъэлъэгъуэнущ «Россия 24 КБР», «1 КБР» телеканалхэм, КIуэкIуэ Казбек  ВКонтактем щиIэ 
напэкIуэцIым, КъБР-м и Iэтащхьэм и администрацэм и телеграм-каналым, апхуэдэуи къа-
тынущ Урысейм и радиомрэ (101.8 FM) Къэбэрдей-Балъкъэрым и радиомрэ (99,5 FM).

Лъэныкъуэ куэд къызэщIиубыдэнущ
Мэкъуауэгъуэм и 20-м Къэбэрдей-Балъкъэр Республикэм и Iэтащхьэ 

КIуэкIуэ Казбек КъБР-м и Парламентым зыхуигъэзэнущ 

Республикэм и еджапIэ 
IуэхущIапIэхэу макъамэ 
 гъуазджэм и IэнатIэм зэ-
рырагъаджэ программэхэр 
зыгъэзащIэхэм зегъэу жьы-
ным ехьэлIа къалэнхэм щы-
тепсэлъыхьащ КъБР-м и 
Парламентым Щэнхабзэм-
кIэ, граждан жылагъуэм зе-
гъэужьынымкIэ, информа-
цэ политикэмкIэ и комите-
тымрэ ЕгъэджэныгъэмкIэ, 
щIэныгъэмкIэ, щIалэгъуа-
лэм и IуэхухэмкIэ комите-
тымрэ зэгъусэу ирагъэ-
кIуэкIа зэIущIэм.

АБЫ и лэжьыгъэм хэтащ 
КъБР-м и Iэтащхьэмрэ Пра-
вительствэмрэ я лIыкIуэу 
 КъБР-м и Парламентымрэ 
суд IуэхущIапIэхэмрэ щыIэ 
Ды щэкI Мадинэ, республи-
кэм и хабзэубзыху органым и 
депутатхэр, Къэбэрдей-Балъ-
къэрым и еджапIэхэу мы Iэ-
натIэм хуэлажьэхэм, макъа-
мэ оркестрхэм я унафэщIхэр.

КъБР-м и Парламентым 
ЩэнхабзэмкIэ, граждан жы-
лагъуэм зегъэужьынымкIэ, 
информацэ политикэмкIэ и 
комитетым и унафэщI Къу-
мал Заурбэч зэIущIэр къы-
щы зэIуихым ягу къигъэкIы-
жащ а комитетым 2022 гъэм 
Тэрч районым щригъэкIуэкIа 
и зэIущIэм щэнхабзэмрэ 
 гъуазджэмрэ я IэнатIэм са-
бийхэм щIэныгъэ лей зэры-
щрагъэгъуэт щIыкIэр респуб-
ликэм щегъэфIэкIуэным теу-
хуа Iуэхухэр къыщиIэтауэ зэ-
рыщытар икIи нобэ абы ар-
гуэру къызэрытригъэзэжыр.

- «УФ-м Егъэджэныгъэр зэ-
рыщагъэувам и IуэхукIэ» Фе-
деральнэ законым ипкъ иткIэ 
Къэбэрдей-Балъкъэрым ща-
гъэзащIэ творческэ лэжьа-
кIуэхэр лъагапIищым тещIы-
хьауэ зэрагъэхьэзырым и 
х абзэр. Абыхэм къызэщIа-
убыдэ макъамэ гъуазджэри. 
Мыхьэнэ ин дыдэ иIэщ щы-
тыкIэр щымытынш мы зэ-
маным творческэ лэжьа-
кIуэхэр гъэхьэзырынымкIэ 
къэ ралым щахузэфIэкIахэр 
хъумэным, щэнхабзэмрэ 
 гъуазджэмрэ я IэнатIэм зэ-
рырагъаджэ программэхэм 
щыпащэным,- жиIащ абы.

КъБР-м и Парламентым 
ЕгъэджэныгъэмкIэ, щIэны-
гъэмрэ щIалэгъуалэм я Iуэху-
хэмкIэ и комитетым и уна-
фэщI Емуз Нинэ макъамэ 

Лэжьыгъэ гуэр и гугъу щытщIым и деж 
жытIэ ди хабзэщ фIыуэ плъагъу IэнатIэ 
упэрытын нэхърэ нэхъ гугъэзагъэ зэ-
рыщымыIэр. Абы гукъыдэжри къыдо-
кIуэ, пхузэфIэмыкIын щымыIэ къыпщы-
хъуу уи къарур уи фIэщ ещI, апхуэдэу 
узыхущыт Iуэхури къыбдохъу. Ар зы-
гъэунэхуахэм ящыщщ Къэбэрдей-Балъ-
къэрым щIыхь зиIэ и журналист, тхыдэ 
щIэныгъэхэмкIэ кандидат, КъБР-м и 
Къэрал саугъэтым и лауреат, Урысейм и 
ТхакIуэхэми и Журналистхэми я союзхэм 
хэт, тхылъ пщыкIущ зи  къалэмыпэм 
къыщIэкIа Къудей Владимир. Илъэс зыб-
жанэкIэ ди газетым щылэжьа Владимир    
и гукъэкIыжщ ди гуа пэу щIэджыкIакIуэ-
хэм фи пащхьэ нитлъ хьэр. 

- СЭ «Ленин гъуэгу» (иджыпсту «Адыгэ 
 псалъэ») газетым илъэсихкIэ сыщылэжьащ 
- 1980 гъэм къыщыщIэдзауэ 1986 гъэм и 
бжьыхьэ пщIондэ. А зэманым улэжьэну гу-
хэ хъуэт, газетхэм цIыху куэд еджэрт, ттхы-
хэм мыхьэнэ яIэт, пщIэ къытхуащIырт. Сы-
зэрыцIыкIурэ тхэным сыдихьэхырт, ди уни-
вер ситетым и адыгэбзэ къудамэр къэзу-
хати, журналист хьэзыру зыкъэслъытэжырт, 
- жеIэ Владимир. - АрщхьэкIэ сызыхэхуа 
гупыр ап хуэдизкIэ адыгэбзэм хуэIэзэт, гъа-
щIэм и лъэ ныкъуэ псоми фIыуэ хащIы-
кIырти, сигурэ си щхьэрэ зэбгъэжат. Губзы-
гъагъэрэ дэрэжэгъуэ дахэрэ зыхэлъ цIыху 
 къомыр къыщысцIыхуам, абыхэм зэи 
садэмыхъуну, сащIэмыхьэну къыс щы хъур-
ти, илъэс куэдкIэ сызыщIэхъуэ пса IэнатIэм 
сыIукIыжмэ нэхъ тэмэму къэс лъытэрт. 
СыIу кIыжыну къыщIэкIынт редакцэм щы-
лажьэхэм яхэлъ цIыхугъэкIэ, хабзэ дахэкIэ, 
чэнджэщ щхьэпэхэмкIэ сыкъыдамы хьэ-
хамэ. Редакцэм лэжьапIэ сыкъызэращтэу 
ныбжьэгъу пэж къысхуэхъуат Уэрдокъуэ 
Женя, иужьыIуэкIэ Къэмбэчокъуэ Iэдэм. 
Абыхэм си гурыщхъуэхэр, мурадхэр ща-
хуэсIуатэм къыс хуагъэдэхакъым. Сэри му-
рад сщIащ нэхъыфIхэм сащIэмыхьауэ 
сымыувыIэну.

Сэ гугъу сезыгъэхьыр зыт: редакцэм сыу-
вын ипэкIэ сызыщылэжьа IэнатIэм Iуэхур 
зэ рыщызэрахьэр урысыбзэти, сесауэ уры-
сыбзэкIэ сыгупсысэрт, псалъэ куэди абы 
щыщу тхыгъэм щысIэщIэкIырт. А хьэл мы-
гъуэр игъащIэкIэ зыхэзмынэфыну си гугъа-
ти, сызы дэ лажьэхэм садэплъейм, абыхэм 
жаIэр зыхэслъ хьэурэ лэжьыгъэми хъар-
зынэу сыхэгъуэзауэ щытащ. Ухэмыгъуэ-
зэныр Iэмалыншэт: редактор нэхъыщхьэм     
и къуэдзэхэу ттхахэм къе джэж Мырзэкъан 
Суфьян, Сэбаншы Мэстафэ, жэуап зыхь 
 секретарь Апажэ Назир сымэ уи тхыгъэр 
мыхъумыщIэмэ пхуагъэгъуну е езыхэм 
зэрагъэпэщыжыну уащыгугъ хъунутэкъым. 
«КIуэркъым!» жиIэу къытратхэрти, тхыгъэр 
къыпхуадзыжырт. «ШхуэкIэ даукIыурэ лIы 
къытхащIыкIащ», - жиIэрт зыгуэрым. Абы 
ещхьу, редакцэм щылажьэ куэдым я 
фIыщIэ хэлъщ сэри нэгъуэщI зыкъоми 
лIыпIэ тэмэму дызэриувам.

Абы фIэкIа лэжьыгъэм и Iуэху зесхуэну-
къым, атIэ нэхъыбэу и гугъу сщIыну сы-
хуейщ а зэманым «Ленин гъуэгум» щы-
зекIуэу щыта адыгагъэмрэ цIыхугъэмрэ. 
КъыщыщIэздзэ нури цIыхубзхэм я дежщ. 
Абыхэм я нэхъыбэр зэрылажьэр корректор 
е машинисткэ IэщIагъэрт, письмохэмкIэ 
 къудамэм щIэс Думай Мирэрэ редакто рым 
и секретарь Уэрдо къуэ Женярэ нэ мыщI. 
Ахэр зыщIэс пэшым ущыщIыхьэкIэ къэ-
мытэджу, къыпщымыгуфIыкIыу, къып щIэ-
мыупщIэу зэи къэхъуртэкъым. Зыпэрыт 
Iуэхур зрагъэтIылъэкIырти, узыщIэупщIэм и 
жэуап гупсэхуу къуатырт. Псом нэхърэ нэ-
хъыжьу КIуэкIуэ Къэрэжан къытхэтти, гума-
щIагъ и лъэныкъуэкIэ хэти щапхъэ 
 хуэхъуфынут, ар псоми фIыуэ тлъагъурт. 
Хабзэшхуэ яхэлът зи гугъу сщIахэу Мирэрэ 
Женярэ, машинисткэ Хьэх Галя, корректор-
хэу ТIэш Аня, Къардэн Женя, Сокъур Та-
марэ, Афэ Тамарэ, секретариатым екIуу 
куэдрэ щылэжьа ЖьэкIэмыхъу Маринэрэ 
Гъурыжь Мадинэрэ.

Редакцэм сыщыувам сэ Теувэжыкъуэ 
Ана толэ зыщIэс пэшым сыщIагъэтIысхьат. 
Ар дуней тетыкIэ дахэ, щIэныгъэ куу зиIэ 
цIыху екIут, лэжьакIуэшхуэт, интеллигент 
нэст икIи куэдкIэ щапхъэ схуэхъуащ. Толэ 
фIыуэ илъагъуртэкъым зи къалэныр тэмэму 
зымыгъэзащIэхэр, фадэм дихьэххэр, пцIы 

зыупсхэр. Адрейхэр и Iэгум ису къри-
хьэкIынт. Абы и лэжьэкIэм сэ набдзэгубд-
заплъэу сыкIэлъыплъырт. Пщэдджыжьым 
Толэ къыщысам унэм щызэ хилъхьауэ и 
хьэзырт махуэм илэжьынур икIи уафэр къе-
щэщэхами а планым пхутекIынутэкъым. Iэ-
малыншэу текIын хуей хъуми, пщы-
хьэщхьэм е жэщым лэжьэжынут, къэлан 
зыхуигъэувыжам нэсын щхьэкIэ. Ар зыпэ-
рытыр хъыбарегъащIэ IэнатIэрати, и тхыгъэ 
кIэщIхэр щIэщыгъуэт, гъэщIэгъуэнт. Ахэр 
телефонкIэ зэхуихьэсу арати, еш имыщIэу 
телефоныр игъэкIэрахъуэрт, зыхуейр 
къыIэры мы хьауи увыIэртэкъым. Абы зыкIэ 
бзэ IэфI Iурылът, зыкIэ дахэу псалъэрти, 
хъыбару ящIэу хъуар къыхуаIуэтэну хьэзырт. 

Илъэс зыбжанэкIэ сыщылэжьащ мэкъу-
мэш къудамэм. Абы и унафэщI Бекъан 
Чыланий лэжьакIуэшхуэт, адыгэбзэм 
хуэшэрыуэ ды дэ ти, ди редакцэми, журнал-
хэми, радиоми щIэс тэкъым Чыланий и чэн-
джэщ къэзымылъы хъуэ. Абдежым щIэсащ 
ди нэхъыжьхэм ящыщ Хьэжыкъарэ ТIалэ. 
Ар псэ къабзэт, хьэрэмыгъэншэт, цIыху-
гъэшхуэ зыхэлът. А къудамэм абы щыгъуэ 
щылажьэрт адыгэлI нэс Бекъул Токъан, 
иужькIэ редактор нэхъыщхьэм и  къуэдзэ 
ящIар. ЖыпIэнурамэ, зыр адрейм ды-
дэIэпыкъужу апхуэдэт, чэнджэщ щхьэпэ 
къуа тыну нэхъыжьхэр сытым дежи хьэ -
зырт. ТIалэ пенсэм кIуа иужьи дызэ кIэ-
лъыкIуащ, абы и IэкIэ ищIауэ шэнт щхьэгуэ 
цIыкIу къысхуэнауэ, и фэеплъу гуэщым 
щIэзгъэтщ.

Узытепсэлъыхь хъун куэд щылэжьащ абы 
щыгъуэм редакцэм. ЦIыхуфIт, хабзэ яхэлът 
Емыш Хьэдис, Багъэтыр Аркадий, Шыбзы-
хъуэ Мухьэдин, Щхьэумэжь БетIал, Хьэх 
Сэфэрбий, ЩоджэнцIыкIу Нурий, Тэнащ 
Анатолэ, Шал Мухьэмэд, ТIымыжь Хьэ мы-
щэ, Уэрэзей Афлик, сурэттеххэу Колесни -
ков Иван, Щомахуэ Владимир сымэ. Ре-
дактор бэлыхьу, уи гуныкъуэгъуи уи гукъы-
дэжи епхьэлIэ, уечэнджэщ хъууэ редак тор 
нэхъыщхьэу диIащ Мэзыхьэ Борис. Абырэ 
сэрэ фIыуэ дызэры лъагъуу щытащ, иужь 
илъэсхэм ерыскъы куэди зэдэтшхащ.

Щхьэхуэу и гугъу сымыщIу схуэшэчыну-
къым къудамэм и унафэщIу щыта Шырыт 
СулътIан. Абы хуэдэу адыгагъэ зе зыхьэ, 
адыгэбзэм и къабзагъэм щхьэкIэ гууз-лыуз 
зиIэ зэи срихьэлIакъым. Ар нэхъ щIалэхэм 
гущабэу къытхущытт, ди щыуагъэхэр ди-
гъэлъагъужырт, диущийрт.

Иужьу редакцэм сыщыщыIа илъэс зытIум 
Джэлэс Таужид и къудамэм корреспондент 
нэхъыжьу сыщылэжьати, а зэманыр IэфIу 
сигу къинэжащ. Ар цIыху тыншт, лейуэ зы-
ми зытригъэхьэлъэртэкъым, тэмэму зыгуэр 
блэ жьамэ фIыщIэ ищIт. ИпэкIи иужькIи 
апхуэдэу унафэщI тынш сэ зэи сиIакъым.

Газетым гъуэгуанэ кIыхь икIи дахэ къы зэ-
ринэкIащ. Адыгэхэм дэ нобэ диIэщ тхыдэ 
 гъуэзэджэкIэ гъэнщIа «Адыгэ  псалъэ». Сэ 
срогушхуэ а тхы дэм и зы кIапэ зэрызубы-
дам икIи газетым щылажьэу щыта цIыху 
бэлыхьхэм я жьауэм сыщIэтыну къызэры-
схуихуар IэфIу сигу илъщ. Нобэ редакцэм 
щолажьэ зэманым декIу, щIэныгъэкIэ 
куэдым ефIэкI гуп. Абыхэм га зетыр куп-
щIафIэу, гурыхьу къыдагъэкIри, «Адыгэ 
 псалъэр» илъэси 100 зэрырикъумкIэ сэри 
сыны вохъуэхъу, дяпэкIи фефIэкIуэну си 
 гуапэщ! 

Зыгъэхьэзырар  ИСТЭПАН Залинэщ. 

(КIэухыр. ПэщIэдзэр 1-нэ нап.).

КъБР-м узыншагъэр хъумэнымкIэ 
и IэнатIэм и лэжьакIуэхэм я проф-
союзым и унафэщI Яськовэ Ольгэ 
жиIащ цIыху гъащIэр къегъэлыным, 
узыншагъэр зэфIэгъэувэжыным зи 
гуащIэ хуэзыгъэпса IэщIагъэлIхэм 
псалъэ гуапэ куэд зэрахуэфащэр, 
абыхэм яхуэгъэзауэ пшыхьым щыIуа 
дэтхэнэ псалъэри яхуэфащэ дыдэу 
зэрыщытыр. Зи махуэр зыгъэлъапIэ-
хэм ар ехъуэхъуащ зэIузэпэщыгъэ 
яIэу, я Iуэхур ефIакIуэу адэкIи я Iэна-
тIэр ирахьэкIыну. 

Яськовэ Ольгэ Урысей Федерацэм 
узыншагъэр хъумэнымкIэ и IэнатIэм 
и лэжьакIуэхэм я профсоюзым и ко-
митет нэхъыщхьэм къыбгъэдэкIыу 
КъБР-м Узыншагъэр хъумэнымкIэ и 
министр Къалэбатэ Рустам ириты-
жащ «Лучший социальный партнер» 
бгъэхэIу дамыгъэмрэ фIыщIэ тхы-
лъымрэ. 

Къалэбатэ Рустам къыщыпсалъэм 
къыхигъэщащ илъэс блэкIар тыншу 
щымытами, IэнатIэм ехъулIэныгъэ 
хъар зынэхэр зэрыщызыIэрагъэхьар 
икIи гуп зэкъуэтым я лэжьыгъэм и 
фIыгъэкIэ цIыху мин бжыгъэхэм я 
узыншагъэр зэрызэтрагъэувэжар, 
абыхэм я дэIэпыкъуныгъэкIэ сабий 
мин бжыгъэ дунейм къызэрытехьар.

ЗыужьыныгъэщIэхэр
я плъапIэу

Якутием IT IэнатIэм щиIэ ехъу-
лIэныгъэхэр утыку къыщрахьа 
гъэлъэгъуныгъэм УФ-м и Прези -
дент Путин Владимир щыжиIащ 
Дон бассымрэ Новороссиемрэ ди 
къэ ралым и тхыдэ щIыналъэу зэры-
щытыр икIи Урысейм и гуапэу а 
щIыпIэхэм зыужьыныгъэшхуэхэр 
зэрыщригъэкIуэкIынур, технологи-
ещIэхэм я Iэмалхэр нэсу абыхэми 
къыщагъэсэбэпу лэжьыгъэр зэте-
ублэнми гулъытэ хэха зэрыхуащIы-
нур.

ДОНЕЦК ЦIыхубэ Республикэм 
хыхьэ Кировскэ къалэр Якутием и 
нэIэ щIэтщ, ар зэфIагъэувэжыным 
теухуа хэкIыпIэхэри яубзыхуащ, Iуэхур 
нэгъэсауэ зэрырагъэкIуэкIыным сыт 

«Ленин гъуэгум» и цIыху
бэлыхьхэр IэфIу сигу илъщ

и лъэныкъуэкIи хуэщIащ. 
«IT IэнатIэм къызэщIиубыдэ унэ-

тIыныгъэ псоми къэралым и дэтхэнэ 
зы хэгъэгуми дежкIэ щхьэпагъышхуэ 
иIэщ, къэралым и щIыналъэщIэхэм 
абы жыджэру зыщегъэужьыпхъэщ, - 
жиIащ Путин Владимир. - Къэралым 
и зэIузэпэщ псэукIэм хэлъхьэны-
гъэфIхэр зэрыхуэфщIын щытыкIэхэр 
къыфхузэдгъэпэщыну Iэмал зэры-
диIэм, къефхьэжьэ Iуэхухэр вдэтIы-
гъыфыну дызэрыщытым дэри гу-
шхуэныгъэ къытхелъхьэ».

Я гугъэр
къехъулIэнукъым

Сербием и президент Вучич Алек-
сандр къелъытэ дунейпсо зэны-
къуэкъур къызэщIэплъэным къэнэ-
жа щымыIэу икIи абыкIэ къуанша-
гъэр дэтхэнэми зырызыщхьэщи-
хыным иужь имыту, мамырыгъэм 
теухуа зэпсэлъэныгъэхэр егъэкIуэ-
кIыпхъэу.

«УКРАИНЭМ щекIуэкI щытыкIэм 

ды хэплъэжынымкIэ щыIэ иужьрей 
 Iэмалыр тIэщIэкIынкIэ шынагъуэ 
щыIэщ. Зэман гъунэгъум къриубыдэу 
ар зи къалэн унафэщIышхуэхэм 
хэкIыпIэ къамыгъуэтмэ, насыпынша-
гъэшхуэм дыхуэкIуэнущ. Зыми къи-
лъыхъуэркъым мамырыгъэ, зыри 
абы тепсэлъыхьыркъым. Къапщтэ-
мэ, «мамырыгъэр» къэбгъэсэбэпыну 
узыхуимыт псалъэм хуэдэщ», - жиIащ 
абы.

Вучич Александр къызэрилъытэм-
кIэ, КъухьэпIэм шэч къытрихьэр -
къым Путиным тыншу «къызэрыфIа-
хьэхунум» икIи абыхэм зэрагугъэм 
хуэдэу тыншу Урысейр зэхакъутэу и 
унафэщIри трагъэкIуэтыфыныр 
фIэщ щIыгъуейуэ зэрыщытыр къе-
гъэлъагъуэ.

«КъухьэпIэ къэралхэм я гугъэщ 
 Украинэм Урысейр къарууншэ ща-
щIыну икIи и гуащIэр нэхъ мащIэ 
 хъумэ, къэралыр зэхакъутэну. Ауэ 

ФIыгъуэ  нэхъыщхьэм  и
хъумакIуэхэр  ягъэлъапIэ

- Нобэ IэнатIэр йофIакIуэ, - жиIащ 
министрым, - Урысейм и Президент 
Путин Владимир и жэрдэмкIэ къы-
халъхьа лъэпкъ проектхэр ди рес-
публикэм и Iэтащхьэм и дэIэпыкъу-
ныгъэкIэ щIыналъэм хъарзынэу ща-
гъэзащIэ. Ди унэтIыныгъэмкIэ щыIэ 
проектхэм хъарзынэу дызэрехъулIэм 
и щыхьэтщ а IуэхумкIэ къэралым щы-
пэрыт щIыналъэхэм ящыщу дыкъы-
зэралъытар. А проектхэм япкъ иткIэ 
республикэм и амбулаторэ, поликли-
никэ куэд зэдгъэпэщыжащ, меди-
цинэ IуэхущIапIэхэр зыхуэныкъуэ Iэ-
мэ псымэхэмкIэ къызэдгъэпэщащ. А 
псори къыщIыдэхъулIэр ди IэщIа-
гъэлIхэр жэуаплыныгъэ зэрахэ-
лъырщ. Республикэм узыншагъэр 
 хъумэнымкIэ и IэнатIэм щылажьэ 
гупыр зы унагъуэшхуэм хуэдэу зэ-
хэтщ. Зыпэрыт Iуэхум, щылажьэ щIы-
пIэм елъытакъым абыхэм я зэфIэ-
кIыр, псоми я къарур зыхуэунэтIар зы 

къалэнщ - цIыхухэм я узыншагъэр 
 хъумэнырщ. Гуп зэкъуэтырщ зыху зэ-
фIэкIынур нобэ республикэм медици-
нэмкIэ зыIэригъэхьа ехъулIэныгъэ-
хэр. IэщIагъэм къыфхуигъэув къалэн 
гугъур нэгъэсауэ зэрывгъэзащIэм 
 папщIэ фIыщIэ фхузощI, узыншагъэ, 
мамырыгъэ, фIыгъуэ, зэIузэпэщыгъэ 
фиIэну си гуапэщ.

Министрым фIыщIэ яхуищIащ 
къра хьэжьэ сыт хуэдэ Iуэхухэри 
 къа дэзыIыгъ республикэ уна фэщI-
хэм икIи жиIащ илъэс къэс Ме-
дицинэм и лэ жьакIуэм и махуэр 
 щагъэлъапIэ пшыхьым зыкърагъэ-
хьэлIэу IэщIагъэлIхэр зэрагъэ-
пажэм, псалъэ гуа пэхэмкIэ зэрызы-
къыхуагъазэм абы хэм я пщIэр 
къызэриIэтыр.

IэнатIэм зэфIэкI хъарзынэхэр къы-
щызыгъэлъагъуэ лэжьакIуэхэм ира-
тащ КъБР-м и Парламентым, Прави-
тельствэм, Узыншагъэр хъумэнымкIэ 

министерствэм я щIыхь, фIыщIэ 
тхылъхэр. 

КъищынэмащIауэ, пшыхьым ща-
гъэпэжащ медицинэм и лэжьакIуэ-
хэм я республикэ спартакиадэм щы-
текIуахэр. Япэ увыпIэр къахьащ Пси-
хиатриемрэ наркологиемкIэ респуб-
ликэ клиникэ центрым, Жьэн узы фэм 
щеIэзэ диспансерым, Перинатальнэ 
центрым, Суд-медицинэ эксперти-
зэм кIэ бюром, Сабийхэм я узынша-
гъэр щрагъэфIэкIуэж центрым и лэ-
жьакIуэхэр зыхэт «Триумф»-р, етIуа-
нэр яубыдащ Бахъсэн, Зеикъуэ район 
сымаджэщхэм, Бахъсэн къалэ дэт 
стоматологие поликлиникэм и лIы-
кIуэхэм къызэрагъэпэща «Бахъсэн 
Аузым», ещанэ хъуащ Къэбэрдей- 
Балъкъэрым къэхъукъащIэ къызэры-
мыкIуэхэм хэхуахэм защIэгъэкъуэ-
нымрэ медицинэ дэIэпыкъуэгъу 
псын щIэмкIэ и центрым, Налшык 
 къалэ дэт поликлиникэ №№1-м, 2-м, 
3-м, Гериатрие центрым и IэщIагъэлI-
хэм къызэрагъэпэща «Черные вол-
ки» гупыр. 

Пшыхьыр ягъэдэхащ КъБР-м узын-
шагъэр хъумэнымкIэ и министерст-
вэм и «36,6» хорым, уэрэджыIакIуэ, 
къэфакIуэ ансамбль цIэрыIуэхэм. 

ЩХЬЭЩЭМЫЩI Изэ.
Сурэтхэр Къарей Элинэ трихащ.

Макъамэр - дахагъэщ

щэнхабзэм щыщыIэ къалэн 
зыбжанэм я гугъу ищIащ. Абы 
къелъытэ ахэр зэфIэгъэ кIы-
ныр къытщIэхъуэ щIэблэм 
гъэ сэныгъэ тэмэм егъэгъуэ-
тынымкIэ щIэгъэкъуэн хъуну.

- Макъамэ щIэныгъэм и 
программэхэм тету ирагъа-
джэ сабийхэм я бжыгъэр нэхъ 
мащIэ хъуащ - нэхъапэм абы-
хэм къызэщIаубыдэрт ныб-
жьыщIэхэм я Iыхьэ щанэр. 
Щэнхабзэмрэ гъуазджэмкIэ 
программэхэр щагъэзащIэ 
еджапIэ IуэхущIапIэхэу 28-м, 
ауэ ахэр зылъэIэсыр ди жы-
лагъуэхэм я процент 41 къу-
дейрщ - хэбгъэзыхьмэ и зэ-
хуэдитIи хъуркъым. А щхьэу-
сыгъуэм къыхэкIыу еджапIэ 
къызэтенахэр къэдгъэщIэрэ-
щIэжынымкIэ Iуэхур зэфIэ-
кIы нукъым-школыщIэхэр, 
щэн хабзэ центрыщIэхэр къы-
зэIутхын хуейщ. А псоми къа-
дэкIуэу макъамэ гъуазджэм и 
етIуанэ, ещанэ лъагапIэхэм-
колледжымрэ институтымрэ 
- щеджэхэм деплъмэ, дэ до-
лъагъу мы зэманым абыхэм 
зэрызэкIэлъыкIуэм хуэдэу 
цIыхуи 161-рэ, цIыху 75-рэ 
фIэ кIа зэрыщемыджэр. Iэ-
щIа гъэлIхэр къызэры дэмэ-
щIэкIыр къэтлъытэмэ, си гу-
гъэщ ахэр бжыгъэшхуэу щы-
мыту. А еджэхэми духовой, 
шыкIэпшынэ Iэмэпсымэхэр 
къэзыгъэIурыщIэфу яхэтри 
мащIэщ, - къыхигъэщхьэ ху-
кIащ Емуз Нинэ икIи къызэ-
хуэсахэр къыхуриджащ Iуэхур 

зыхуэкIуам щхьэихауэ теп сэ-
лъыхьыну.

ЗэIущIэм хэтхэм защы-
хуигъазэм, ДыщэкI Мадинэ 
къыхигъэбелджылыкIащ дэт-
хэнэ лъэпкъым и дежкIи 
 щэнхабзэр япэ итын зэры-
хуейр. Абы властым и хаб-
зэубзыху, гъэзэщIакIуэ ор-
ганхэр къыхуриджащ макъа-
мэ гъуазджэм и IэнатIэм 
 къы лъыкъуэкIа гугъуехьхэр 
зэ фIагъэкIын папщIэ я къа-
рухэр зэрагъэуIуну.

Къызэхуэсахэр зытеп сэ-
лъыхь Iуэхум езыр зэреплъыр 
къигъэнэIуащ Художествен-
нэ щIэныгъэр егъэгъуэты-
нымкIэ методикэ центрым и 
унафэщI Бэрбэч Беслъэн. 
Абы къыхигъэщхьэхукIащ 
2023/2024 гъэ еджэгъуэм и 
пэщIэдзэм республикэм 
гъуаз джэмкIэ и сабий школ-
хэм ныбжьыщIэ мини 9-рэ 
823-рэ зэрыщIэсар. Абыхэм 
ящыщу мин 5-рэ 73-рэ макъа-
мэ гъуазджэм и программэ-
хэмкIэ еджэрт. УФ-м и Прези-
дентым и деж Щэнхабзэмрэ 
гъуазджэмкIэ щыIэ  советым 
2020 гъэм жэпуэ гъуэм и 27-м 
иригъэкIуэкIа зэIущIэм къри-
кIуахэм япкъ иткIэ, УФ-м и 
Президентым къалэну игъэу-
ващ гъуазджэм и IэнатIэм 
щIэныгъэ гуэдзэн щрагъэ-
гъуэт сабийхэу зи ныбжьыр 
илъэси 5-м къыщыщIэдзауэ 
17-м нэсхэр процент 14-м икIэ 
къех мы хъуну. Кавказ Ищ-
хъэрэм  статистикэмкIэ и 

еджапIэ нэхъыфIхэм щIо-
тIысхьэ, ауэ и IэщIагъэм щри-
лэжьэн мурадкIэ Къэбэрдей-
Балъкъэрым къэзымыгъэ-
зэжхэри мащIэкъым.

СКГИИ-м егъэджэныгъэ 
лэжьыгъэхэмкIэ и проректор 
Ахмедагаев Мусабек и къэп-
сэлъэныгъэр триухуащ Кав-
каз Ищхъэрэм гъуазджэмрэ 
щэнхабзэмкIэ еджапIэ нэ-
хъыщхьэ закъуэу щыIэ а ин-
ститутым и IуэхущIапIэхэм, 
абы иIэ ехъулIэныгъэхэм.

Зытепсэлъыхь Iуэхум езы-
хэр зэреплъыр зэIущIэм щы-
жаIащ Темыркъан Борис и 
цIэр зезыхьэ Къэбэрдей- 
Балъкъэр къэрал филар-
монием и дирижёр нэхъыщ-
хьэ икIи художественнэ уна-
фэщI Темыркъан Пётр, 
къэрал филармонием и 
унафэщIым и къалэнхэр пIа-
лъэкIэ зыгъэзащIэ Зэшэ -
кIуий ТIэхьир, къэрал фи-
лармонием и концертмейсте -
рым и дэIэпыкъуэгъу Жилач 
Светланэ, къэрал филармо-
нием и гупым (кларнет) и 
 концертмейстер Моттаев Ти-
мур, КъБР-м Егъэ джэ ны-
гъэм рэ щIэныгъэмкIэ и ми-
нис терствэм сабийхэмрэ 
щIа лэ гъуалэмрэ я творчест-
вэмкIэ и унэм и унафэщIым и 
къа лэнхэр зыгъэзащIэ Къэ-
рэшей Аксанэ сымэ.

Сабий акъылы фIэ хэр къа-
хутэн икIи абыхэм защIэ-
гъэкъуэн, КъБР-м сабийхэм 
щIэныгъэ гуэдзэн егъэ гъуэ-
тыным и хабзэм зы щра гъэу-
жьын папщIэ  КъБР-м «Егъэ-
джэныгъэ» лъэпкъ проектым 
щыщ «Дэтхэнэ сабийми и 
ехъулIэныгъэр» федеральнэ 
проектыр зэрыщагъэзащIэр 
зэIущIэм къыщыхагъэщ хьэ-
хукIащ. Абы ипкъ иткIэ зыща-
гъэсэн, щIэныгъэ гуэдзэн 
щызрагъэгъуэтын IуэхущIа-
пIэ куэд къызэрагъэ пэщащ. 
IэнатIэм и лэжьа кIуэхэр щхьэ-
хуэ-щхьэхуэу ахъ шэкIэ зэра-
гъэпажэ Iэмалхэр зэхалъ-
хьащ. Зэрыщыту къапщтэмэ, 
ныбжьыщIэхэм ма къамэ щIэ-
ныгъэ егъэ гъуэтын и лъэны-
къуэкIэ Къэ бэрдей-Балъ къэ-
рыр Кавказ Ищхъэрэ феде-
ральнэ округым щыпэрытхэм 
ящыщщ.

ЗэIущIэм кърикIуахэм япкъ 
иткIэ чэнджэщхэр зэхалъ-
хьащ.

КъБР-м и Парламентым и 
пресс-IуэхущIапIэ.

апхуэдэ зэи къэхъунукъым», - жиIащ 
Сербием и унафэщIым.

НОБЭ

1951 гъэм къалъхуащ къэрал лэ-
жьакIуэ, РАЕН-мрэ ЩIДАА-мрэ я ака-
демик Соблыр Андемыркъан.

1960 гъэм къалъхуащ КъБР-м 
щIыхь зиIэ и журналист, республикэм 
и Правительствэм и саугъэтыр зрата 
БищIо Iэсият.

Дунейм и щытыкIэнур
«pogoda.yandex.ru» сайтым зэри-

тымкIэ, республикэм уэшх къы-
щешхынущ. Хуабэр махуэм градус         
22 - 28-рэ, жэщым градус 19 щыхъу-
нущ.

IуэхущIапIэм къитахэм ятеп-
щIыхьмэ, гъуаз джэхэмкIэ 
 сабий школхэм щеджэхэр 
республикэм сабийхэу, ба-
лигъ мыхъуахэу исым я про-
центи 6,4-рщ. Къэпсалъэм 
къелъытэ мы IэнатIэр зэ-
рырагъэфIэ кIуэ жы фыну Iэ-
мал зыбжанэ республикэм 
щыIэу. Абыхэм ящыщщ 
 гъуазджэмкIэ сабий школхэр 
КъБР-м Щэнхаб зэмкIэ и ми-
нистерствэм и жьауэм щIэ-
гъэувэныр, республикэ псом 
щыщ сабий акъылыфIэхэм 
папщIэ ма къамэ школ-интер-
натыр къы зэ Iуахыжыныр. 
Апхуэдэу Бэрбэчым и гугъу 
ищIащ а школхэм щезы-
гъаджэхэр гъэпа жэным и 
Iуэхуми.

ЩэнхабзэмкIэ, апхуэдэу 
егъэ джэныгъэмрэ щIэны-
гъэмкIэ щIыналъэ минис-
терствэхэр зэрызэдэлажьэр 
ягъэ лъэщкIэрэ мы IэнатIэр 
къанэ щымыIэу ирагъэфIэ-
кIуэфынущ.

Налшык къалэм и Сабий 
макъамэ школ №2-м и уна-
фэщI, КъБР-м гъуазджэмкIэ 
и сабий школхэм я Iэта-
щхьэхэм я советым и уна -
фэщI Уэсмэн Марьянэ къы-
хигъэбелджылыкIащ щIэны-
гъэ гуэдзэн егъэгъуэтыным и 
IэнатIэр щхьэхуэу гъэувын, 
гъуазджэмкIэ сабий школхэр 
зыхуэфащэ министерствэм 
иратын, IэщIагъэлI ныбжьы-
щIэхэм мылъкукIэ защIэгъэ-
къуэн зэрыхуейр, макъамэ 
Iэмэпсымэхэм сабийхэр хуе-
гъэсэным мыхьэнэшхуэ зэ-
риIэр.

ГъуазджэмкIэ Кавказ Ищ-
хъэрэ къэрал институтым 
щэн  хабзэмрэ гъуазджэмкIэ и 
колледжым и унафэщI Шэ-
рыб Валерэ жиIащ егъэ-
джакIуэ лэжьыгъэм пэры ты-
фыну IэщIагъэлIыр мы Iуэхум 
хуэгъэхьэзырын зэрыхуейр и 
ныбжьыр илъэс 15-м къы-
щыщIэдзауэ. Абы къыхи гъэ-
щ хьэхукIащ зи IэщIагъэм 
 куууэ хэзыщIыкI лэжьакIуэхэр 
гъэхьэзырыным мыхьэ нэ-
шхуэ зэриIэр. Илъэс къэс кол-
леджым щэнхабзэм и Iуэху-
щIапIэхэм IэщIагъихкIэ щы-
лэжьэну лэжьакIуэхэр къы-
щIегъэкI. Ахэр къэралым и 

Къэбэрдей-Балъкъэрым 
хэщIыныгъэшхуэ игъуэтащ. 
И ныбжьыр илъэс 94-м иту 
дунейм ехыжащ политикэ, 
жылагъуэ лэжьакIуэ цIэ ры-
Iуэ Сэбаншы Розэ Къан-
шумэс и пхъур. 

Розэ Къаншумэс и пхъур 
1930 гъэм шыщхьэуIум и        
10-м Тэрч районым хыхьэ 
Мэртазэ станцым къыща-
лъхуащ. Лэжьыгъэ IэнатIэм 
КъБР-м и МВД-м и аппара-
тым щыпэрыхьауэ щытащ 
1949 гъэм. ИужькIэ къулыкъу  

Сэбаншы Розэ Къаншумэс и пхъур
зэмылIэужьыгъуэхэм пэры-
тащ, комсомол зэгухьэны-
гъэхэм хэтащ, апхуэдэуи 
ВЛКСМ-м и Къэбэрдей- 
Балъкъэр обкомым и япэ 
 секретару щытащ. 1963 гъэм 
щегъэжьауэ 1986 гъэ пщIон-
дэ лэжьащ Къэбэрдей-
Балъ къэрым и профсоюз-
хэм я область советым и Iэ-
тащхьэу. А гъэхэм абы и 
унафэ щIэту, облсовпро-
фым и нэIэ зытет, курор-
тымрэ туриз мэмрэ епха 
ухуэныгъэ куэд ящIащ. Пен-
сэ ныбжьым нэса нэужь, 
илъэс 13-кIэ «Горянка» рес-
публикэ газетым и редактор 
нэхъыщ хьэу щытащ.

Сыт хуэдэ IэнатIэ къыхуа-
гъэлъэгъуами, Розэ жэ уап-
лыныгъэ ин хэлъу лэ-

жьыгъэм пэрыхьэрт, уна-
фэщI гумызагъэу зыкъи -
гъэ лъагъуэрт. 

Сэбаншыр жылагъуэ Iуэху-
ми жыджэру хэтащ, партым 
и обкомым и бюром щы-
лэжьащ, республикэм и Со-
вет Нэхъыщхьэм и зэхыхьэ-
гъуиблым я депутату щы-
тащ. 

Сэбаншы Розэ и гуащIэр 
къилъытащ Хэкум: «Лэжьы-
гъэм и Бэракъ Плъыжь» 
 орденыр, «ЩIыхьым и да-
мыгъэ» орденитI, «Къэбэр-
дей-Балъкъэрым и пащхьэм 
щиIэ фIыщIэхэм папщIэ» 
орденыр, медаль куэд къы-
хуагъэфэщащ. 

Сэбаншы Розэ и фэеплъ 
нэхур куэдрэ дигу илъы- 
нущ.

Анэдэлъхубзэр ягъэшэрыуэ
ЕтIуанэ дунейпсо зауэм 

цIы ху цIыкIум я нэгу щIи-
гъэкIа гузэвэгъуэм хуэдэ 
нэ хъапэкIэ къэмыхъуам 
ярейт.  КъыкъуэкIа бийр зы-
ху щIэкъур щIыналъэхэм я 
хъугъуэ фIыгъуэхэр зыIэ ри-
гъэ хьэ ным и закъуэтэкъым, 
а тIэ лъэпкъхэр зэтриукIэн 
гу ращэ бзаджэр зэрихъэрт, 
къанэIамэ ар къызэригъэIу-
рыщIэн, лъэгущIыхь зэри-
щIын Iэмалхэр зэпигъэу-
вэрт. Ауэ зи щIыгу кIапэр 
зыхъумэж цIыхубэр сыт щы-
гъуи захуэщ – захуагъэр гу-
вэми-щIэхми ищIыIу мэхъу, 
и пIэ йоувэж.

КЪЭРАЛЫШХУЭМ зауэм 
къы хуихьа бэлыхьлажьэхэр 
зылъэмыIэса лъэпкъ щыIэ-
къым. Адыгэхэм хуэдэ лъэпкъ 
мащIэхэм удынышхуэ яри-
хащ, хэщIыныгъэшхуэ яри-
тащ. Сыт хуэдиз щIалэ уна-
гъуэ щIыгъуэ имыхуэу зи 
щхьэр зауае мафIэсым хезы-
гъэлъхьар, сыт хуэдиз цIыхубз 
насыпыншэ ищIу лэгъунэ 
нэщIым нэпс гуащIэр щIи-
гъэкIыу къыщIинар?! А псор 
къыпхуэмылъытэным хуэдизу 
гуауэщ, лъэщIэгъэхущ, пщы-
гъупщэнкIи Iэмал иIэкъым.

«Хэку зауэшхуэр ди лъэпкъ 
гъащIэм» – арат зэреджэр 
иджыблагъэ Бэрбэч ХьэтIутIэ 
и цIэр зезыхьэ Къэбэрдей-Ба-
лъкъэр къэрал университе-
тым щекIуэкIа зэпеуэм. Абы 
хэтащ курыт щIэныгъэ щра-
гъэгъуэт IуэхущIапIэхэм я 5 
- 11-нэ классхэм щеджэхэр. 
Зэ хьэзэхуэм къыхыхьахэм 
къэп щытакIуэхэм я деж за-
уэжь блэкIар я унагъуэм къа-
зэрылъэIэсам теухуа хъыбар 
е гупсысэ зэгъэуIуа къа гъэ-
хьын хуейт. Ар Iэмалын шэу 
псэлъэкIэ хэIэтыкIар къы-
зыхэщ хъэтIым тету тхын, гуп-
сысэр нахуэу, ауэ зэгъэ кIуауэ 
зэкIэлъыгъэкIуэн хуе йт .

КъызэгъэпэщакIуэхэм зэ-
хьэ зэхуэр адыгэбзэрэ балъ-
къэрыбзэкIэщ зэрырагъэ-
кIуэкIар. Ар икIи захуа гъэу  
къыщIэкIынущ. 1941 - 1945 
гъэхэр зи нэгу щIэкIа нэ-
хъыжьыфIхэм я гукъэкIыж-
хэр IуэрыIуатэбзэм нэхъ 

Къэбэрдей-Балъ къэ-
рым  иужьрей илъэсхэм  
жыджэру туризмэм зы -
щеужь икIи абы и Iэу-
жьыфIхэр щIыналъэм и 
экономикэми нэрылъагъу 
щымыхъуу къанэркъым.

2023 гъэм а IэнатIэм 
ехьэлIауэ щIэуэ къыхалъхьа 
пэхуэщIэхэм я фIыгъэкIэ, 
дэIэпыкъуныгъэ иратахэм 
къыхэкIыу, лэжьыгъэ пыу-
хыкIахэр ирагъэкIуэкIащ 
турист инфраструктурэр 
егъэ фIэкIуэным, ахэр зэIу-
зэпэщ щIыным ехьэлIауэ. 
Псалъэм къыдэкIуэу, хьэ-
щIэщхэр, кемпингхэр, бас-
сейнхэр, спорт комплек-
схэр яухуащ, цIыхухэм куэ-
ду зыщагъэпскI щIыпIэхэм 
псы Iуфэхэр щагъэкъэб-
защ, ахэр зыхуей хуагъэ-
защ, аудиогид тхылъхэр 
къыдагъэкIащ. 

Абы и щыхьэтщ Урысей 
Федерацэм Къэрал ста-
тистикэмкIэ и управленэм 
иджыблагъэ къита бжы-
гъэхэр. Къапщтэмэ, 2024 
гъэм и япэ мазищым къ-
риубыдэу туристу ди щIы-
налъэм къэкIуам я бжы-
гъэм процент 25-кIэ къыхэ-
хъуащ. Иужьрей илъэсит-
хум а бжыгъэр хуэди 2,8-кIэ 
нэхъыбэ хъуащ икIи 2023 
гъэм цIыху мелуан  1,5-м 
щхьэдэхащ. 2025 гъэм 
ирихьэлIэу ди республи-
кэм къа кIуэ туристхэм я 
бжыгъэр мелуанитIым на-
гъэсын мурадхэр щыIэщ, 
2030 гъэм – мелуани 2,5-м. 

АхъшэкIэ къэбгъэлъа-
гъуэмэ, Iуэхутхьэбзэу ту-
ристхэм хуащIам сом ме-
лард 14 къыпэкIуащ, ар хуэ-
диплIкIэ нэхъыбэщ илъэ-
ситхукIэ узэIэбэкIыжмэ 

Къэбэрдей-Балъ къэ-
рым   и жыг хадэгъэкI хэр 
иджыб лагъэ хэтащ  Мин-
воды къалэм щекIуэкIа 
«Минводы-ЭКСПО» 6-нэ 
дунейпсо гъэ  лъэ гъуэ ны-
гъэм.  УФ-м  мэкъумэш 
хо зяйствэмкIэ и ми-
нистр Лут Оксанэ зэIу-
щIэм щызэхуэсахэм зэ-
рызахуигъэзам къаху-
еджащ абы и къуэдзэ Ра-
зин Андрей.

ТХЫГЪЭМ къыхощ къэ-
ралым и жыг хадэгъэкIхэм 
иужьрей илъэсхэм а Iэ-
натIэм фIыуэ зэрызра-
гъэужьар, ди цIыхухэр 
пхъэщ хьэмыщхьэхэмкIэ 

Иужьрей илъэсхэм гулъытэ хэха хуащI 
хъуащ Урысейм и къалэхэм къадекIуэкIа 
теплъэ щхьэхуэхэр хъумэным. Абы теу-
хуа пэхуэщIэхэри ягъэзащIэ икIи ахэр зы-
хуэунэтIар архитектурэ тхыдэм и закъуэ-
къым, атIэ къыгуэхыпIэ имыIэу щIы гъущ 
щIыуэпс гъэпсыкIэри. Иужьрейм ехьэлIа-
уэ ди республикэр къэтщтэнщи, ди къалэ-
хэмрэ жылэхэмрэ къадокIуэкI удэзыхьэх, 
гум къехуэбылIэ Iэджэ. Абыхэм я нэ-
хъыбэр къыщыунэхуар нобэкъым. 

Къэбэрдей-Балъкъэрым и щыхьэрым и 
теплъэр сыт адрей ди гъунэгъу къалэхэм 
къа зэрыщхьэщыкIыр жытIэмэ, япэу ди 
нэгу  къыщIыхьэр тхыдэ зиIэ унэхэмрэ уты-
кушхуэхэмрэ къагуохутэ, сыт хуэдэ ухуэны-
гъэхэр къалэ кIуэцIым лъэхъэнэ-лъэхъэнэкIэ 
щрагъэкIуэкIами, зыри зэран хуамыгъэ-
хъуу щахъумэфа жыг зэмылIэужьы гъуэхэр. 
Псом нэхърэ нэхъ гъэщIэгъуэну апхуэдэ 
«ландшафтым» увыпIэ лъагэ щаубыд 
пхъэщхьэмыщхьэ жыгхэм.

Налшык хуэдэу иджырей экзотикэ 
 щхъуантIагъэхэр, щIыпIэ жыжьэхэм къраша 
гъэгъахэр, блэкIа зэман жыжьэм и щIэину 
къэна пасэрей кхъужьейхэр, мыIэрысейхэр, 
уеблэмэ къыпцIей лIэужьыгъуэ кIуэдыжхэр 
дахащэу щызэхагъэзэгъа къэгъуэтыгъуейщ. 
Губгъуэ удз гъэгъа Iэрамэм хуэдэ къабзэу, 
абыхэми ди пхъэщхьэмыщхьэ кIуэдыжхэм я 
генофондымкIэ мыхьэнэ ин яIэщ. Лениным 
и цIэр зезыхьэ уэрам нэхъыщхьэм, къалэкум 
къыщыщIэдзауэ къалэкIэ дыдэм нэсыху, 
пасэрей пхъэщхьэмыщхьэ жыгхэм я хуейкIэ 
уеджэ хъуну, кхъужьей, мыIэрысей защIэу 
йокIуэкI. ЗэрыфщIэщи, къэралыр лъэлъэжу, 
псы щIэгъэлъадэкIэ ягъэкI жыгхэр къежьэху 
ахэр унагъуэ къэс яIэу щытащ. Жыгхэм я 
щхьэкIэхэри, я лъабжьэхэри зэхуэдэу инт. 
Жыг зыбжанэ хадэм итмэ, гъэм и кIы-
хьагъкIэ ар яхурикъуу. Ахэр зэгуэр цIыхум 
къигъэщIэрэщIэжыныр нобэ фIэщщIы-
гъуейщ, а къэнэжа мащIэр Iэмал зэриIэкIэ 
зыхъумэхэм я гурыIуэм зыдэгъэшыпхъэу.

Нарткъали жыгхэр щыкуэду къекIуэкIащ, 
ауэ абы нэхъыбэу узыщрихьэлIэр балий, 
къыпцIэ кIыхь жыгхэрт. Хэт ищIэрэ, ари зы 
лъэныкъуэкIэ ехьэлIауэ щытагъэнщ а къа-
лэм спирт, консерв заводхэр зэрыдэтым. 
ТIум щыгъуэми, къалэм щыпсэу уна гъуэ 
къэс я куэбжэпэм а жыг лIэужьыгъуэхэм 
языхэзыр щыкIырт. Абы лъандэрэ зэманыфI 
дэкIащ, арщхьэкIэ нобэр къыздэсым а те-
плъэм зихъуэжакъым. Краснэ, Борыкъуейм 

я цIэр зезыхьэ уэрамхэр балией, пхъэгулъей 
гъэгъахэм къахэмыщу зэрыщIауфэр плъа-
гъуныр гухэхъуэгъуэщ.

Прохладнэ, Май къалэхэм я щIыуэпс те-
плъэм щытепщэр куэбжэпэхэм щыдэ-
жей жызумейхэрщ. ИтIанэ, щIыпIэ-щIыпIэ-
хэм щыплъагъунущ нобэ нэхъ мащIэ 
 хъуа кIарцейхэр, щихухэр, шэфтал жыг-
хэр. Псом ящхьэращи, псыщIэгъэлъадэ кIэ 
ягъэкI  жыгхэр куэд хъуа пэтми, ди щIына-
лъэхэм жылакIэр ягъэкIуэдыркъым. Хэт 
ищIэрэ, зэман дэкIмэ, къыдэкIуэтей щIэб-
лэм къа хэкIынкIэ хъунщ а блэкIам и IэфIым 
гулъы тэ лей езытыжу, абыхэм я къэгъэ-
щIэрэщIэжыным телэжьэнухэри, Японие 
къэралым и щапхъэм тету. ЗэрыфщIэщи, 
абы нэхърэ щIы кIапэр нэхъ къызэмэщIэкI 
къэгъуэтыгъуейщ. Абы емылъытауэ, дэтхэнэ 
зы цIыхури толажьэ пхъэщхьэмыщхьэ жыг 
лIэужьыгъуэхэр зэрамыгъэкIуэдыным икIи 
абы нэхъ тынш щымыIэу къохъулIэ: псоми ар 
хабзэ яхуэхъуауэ, зы пхъэщхьэмыщхьэ и шха-
хуэ пхъэнкIийм хадзэркъым. Ахэр зэхуахьэс-
ри, дэнэ дежи хапхъэ. Апхуэдэ гулъытэм и 
Iэужьри нэрылъагъуу, щIыпIэ-щIыпIэкIэрэ 
щыплъагъунущ жыг зи закъуэхэри зэщхь 
зыбжанэу зэхэтхэри. Ахэр дэнэкIи щыкуэдщ, 
хуейр бгъэдыхьэрэ къыпичу.

 Ди адыгэхэми гулъытэшхуэ хуащIу щытащ 
пхъэщхьэмыщхьэ жыгхэм. Мэзым къыщыкI 
мей жыгыщIэ цIыкIухэр къахьырти хасэрт. 
Зэман дэкIырти, абыхэм мыIэрысейхэр да-
дзыжырт. Арати, мэз пхъэщхьэмыщхьэм 
и IэфIри, и мэ гуакIуэри, и сэбэпынагъри 
щызэхуэхьэса, лъабжьэ лъэщхэр зиIэ жыг 
абрагъуэхэр къищIыкIырт, илъэсищэ ныб-
жьым нэсыху цIыхур ягъэнщIу. 

Иджыпстуи Налшык щыкI жыгыжьхэм 
(кхъужьейхэм, мыIэрысейхэм) уэру къа-
пыкIауэ япытщ. Бжьыхьэр къызэрысу ахэр гу-
фIэжу къащыпынущ ныбжь зиIэхэми сабий-
хэми. Апхуэдэ жыгхэр щыфлъагъунущ парк 
кIуэцIхэм, хуейхэм, уеблэмэ, къат куэду зэхэт 
унэхэм я бжэIупэхэм. Сыт хуэдиз ухуэныгъэ 
инхэр къалащхьэм щрагъэкIуэкIами, ап-
хуэдэ жыгхэр щраха къэхъуакъым. Уеблэмэ 
иужьрей илъэсхэм къалэ администрацэмрэ 
коммунальнэ хозяйствэхэмрэ я фIыгъэкIэ а 
щыIэм къыхагъэхъуащ теплъэ дахащэ зиIэ, 
Урысейм и Ищхъэрэ лъэны къуэхэр зи лъа-
хэ мыщэпщейр (рябина), шыгъулдыкъащ-
хъуэр (голубика), ди щIыналъэхэм игъащIэм 
къыщыкIа пэтми, мащIэ дыдэ хъууэ хуежьа 
мыIэрысэ цIыкIунитIэхэр (райские яблоки). 

ЛЪОСТЭН Музэ.

пэблагъэщ, ахэр тхыжауэ  
щыIэкъым, зэзэмызэ ягу 
къыд ридзейуэ щыжаIэжым 
дежи, зэи зыщIыпIи ущримы-
хьэлIэжын жыIэгъуэхэр къы-
щыхэхуэр нэхъыбэщ. Абы 
и IуэхукIэ уеплъмэ, гъэщIэ-
гъуэнщ а щхьэхуэныгъэхэр 
сабийхэм я тхыгъэхэм къы-
зэрыхэщ щIыкIэхэм укIэ-
лъып лъыныр. Ар зы лъэны-
къуэкIэ. НэгъуэщI лъэныкъуэ-
кIэ укъеплъмэ, адыгэбзэмрэ 
балъкъэрыбзэмрэ ди щIы-
налъэм щызекIуэ къэралыб-
зэщ. Лъэпкъыбзэм щIалэ-
гъуалэр зэрыхуэIэижьыр, я 
гупсысэр нэсу къызэраIуа-
тэр зэхэгъэкIыныр къэп щы-
такIуэм къалэн зыщищIы-
жа Iуэхугъуэхэми ящыщт. 
Зым и дежкIи щэхукъым 
иджып сту анэдэлъхубзэхэр 
щытыкIэ гугъу зэритыр. Iуэ-
хур зэпIэзэрыт щIыжыным 
лэжьыгъэшхуэ епхащ, ауэ 
мы жэрдэмри а лъэны къуэм 
зэрыхуэгъэзам уеплъ мэ, 
къэпщытакIуэхэм фIы щIэш-
хуэ яхуэщIыпхъэщ.

Къыхэгъэщын хуейщ зэ-
пеуэм зы лэжьыгъэ закъуэ 
уры сыбзэкIэ тхауэ къызэра-
гъэхьар. Ар зейр Саратов 
щIыналъэм зауэ-псэкуп-
сэ  гъэсэныгъэмкIэ и цент-
рым и гъэсэн Нестеров Да-

ниилт. КъиIэта Iуэхугъуэ-
хэр зэрыкуум, блэкIа зауэр 
сабиипсэм зэрызыхищIэр 
къыу мылъытэнкIэ Iэмал зэ-
ри мыIэм, Хэку зауэш хуэм 
 хууиIэ еплъыкIэхэр зэры щIэ -
щыгъуэм къыхэкIыу, къэп-
щытакIуэхэм ар зэхьэзэхуэм 
хагъэхьэныр игъуэу къалъы-
тащ.

Зэпеуэр къыщызэрагъэ-
пэ щым щIэгъэкъуэн хъуащ  
«Псэкупсэ» Къэбэрдей-
Балъ къэр жылагъуэ зэгу-
хьэ ныгъэр. Жэрдэмыр къы-
хэзылъхьар аращ, гукъэкIыр 
нахуэ хъун папщIи ялъэкIи 
къа гъэнакъым.

Зэпеуэм лэжьыгъэшхуэ  
къы зэрырахьэлIам къыхэ-
кIыу, унэтIыныгъэ зыбжанэкIэ 
зэщ хьэщахащ. Апхуэдэу  «Хэку 
зауэшхуэр лъэпкъ щIэжым 
къызэрыхэщыр», «Хэку за-
уэш хуэм и лIыхъужьхэр», 
 «Хэку зауэшхуэр си унагъуэм  
къызэрылъэIэсар», нэгъуэщI  
куэдымкIи къыхагъэкIа унэ-
тIыныгъэхэм лэжьыгъищэм  
щIигъу къызэщIаубыдащ.  
Зэхьэзэхуэм ещIэкIа щIа-
пхъэ псори зэблэзыгъэ-
кIар КъБКъУ-м и доцент-
хэу Дым Елдаррэ УнэлIо-
къуэ Вячеславрэщ. Абы-
хэм зэрыжа IамкIэ, зэпеуэм 
къа гъэхьа тхыгъэхэр зи Iэ-

дакъэщIэкIхэм текIуахэмрэ 
къы хэжаныкIахэмрэ къахэб-
гъэкIыныр къызэрымыкIуэу 
гугъут, сыту жыпIэмэ сабий-
хэм я тхыгъэхэр зэрытха  
бзэр икъукIэ зэгъэпэщат, 
купщIафIэт, удихьэхыу да-
хэт. Апхуэдэу щыт пэтми, 
къэп щытакIуэхэм пщэрылъ 
къыщащIа Iуэхугъуэр нэ-
су зэфIахащ. ЕджакIуэхэм 
яхузэфIэкIащ анэдэлъхуб-
зэми лъэпкъ тхыдэми 
 хъарзынэу зэрыхащIыкIыр 
наIуэ къащIын, къыхуагъэув 
къалэнхэм зэрыпэлъэщынур 
нэхъыжьхэм хьэкъ ща щIын.

КъБКъУ-м и прорек-
тор  Хъурей Арсен гъэфIэж 
пшыхьым къыщыпсалъэм 
къыхигъэщащ зи анэдэлъхуб-
зэкIэ гупсысэф икIи псэлъэф 
ныбжьыщIэм и зэфIэкIыр 
зэрылъагэр, абы нэгъуэщIыб-
зэхэри псынщIэу зэрипхъуэтэ-
нур, щIэныгъэ зэмылIэужьы-
гъуэхэми зэрыпэлъэщынур.

«Гуапэщ икIи гухэхъуэщ 
къыпщIэхъуэ щIэблэр и бзэ-
кIэ тхэуэ щыплъагъукIэ. Ди 
япэ итахэм я гуащIэдэкIыр 
зэрыхэмыкIуэдар,  ар адэ- 
кIэ зы гъэкIуэтэн зэрыди-
Iэр  щып  лъагъукIэ, гухэ-
хъуэм укъызэщIеIэтэ. Зэпе-
уэр зытеухуауэ щыта Iуэху-
гъуэр гущIэ лъащIэм нэсу 

ири къуу къызэгъэпэщыныр 
УФ-м и мэкъумэш-про-
мышленнэ комплексым 
и къалэн нэхъыщхьэхэм 
ящы щу зэрыщытыр. 

2023 гъэм, къэралым и 
жыг хадэгъэкIхэм я фIы-
гъэкIэ, япэм зэи къэмы-
хъуауэ, кърахьэлIэжащ  
пхьэщхьэмыщхьэрэ мэ ра-
кIуэ зэмылIэужьыгъуэу псо-
ри зэхэту тонн мелуан 1,9-
рэ икIи абы адэкIэ къыхэ-
хъуэным лъабжьэ хуэхъу-
нущ иужьрей илъэсхэм 
жы джэру яухуэ мыIэрысэ 
питомникхэр. Апхуэдэ Iуэху 
бгъэдыхьэкIэм и фIыгъэщ, 
жыг хадэщIэ ягъэтIысхэмрэ 
мэракIуэхэкIыу хасэхэмрэ 

я процент 80-р къэралым  
езым къигъэкIыжахэу зэ-
рыщытыр. 

УФ-м мэкъумэш хозяйс-
твэмкIэ и министрым и къ-
уэдзэ Разин Андрей зэIу-
щIэм къыщыхигъэщащ 
къэ ралым жыг хадэ щы-
зезыхьэхэм защIэгъэкъуэн 
и лъэныкъуэкIэ министер-
ствэм лэжьыгъэ пыухыкIа-
хэр зэрыригъэкIуэкIыр. 

А псом къадэкIуэу, къы-
хэгъэщыпхъэщ, Къэбэр-
дей-Балъкъэрым и мэкъу-
мэш IэнатIэм жыг хадэ 
гъэ кIыным мыхьэнэш хуэ 
зэ рыритыр. Псалъэм па-
пщIэ, 2023 гъэм респуб-
ликэм и мэкъумэш, фер-
мер,  уней IуэхущIапIэхэм, 
унагъуэхэм псоми зэ хэту 
пхъэщхьэмыщхьэрэ мэ-
ракIуэ зэмылIэужьыгъуэу 
кърахьэлIэжащ тонн мин 
785,9-рэ икIи псори зэхэту 
ар къэралым къыщыпачы-
жам и процент 19 мэхъу.

Пхъэщхьэмыщхьэрэ мэ-
ракIуэу ди щIыналъэм зы 
гектарым хуэзэу нэгъабэ 
къыщыпачыжамкIэ Урысей 
Федерацэм щыпэрыт щIы-
налъэхэм ди республикэр 
яхэтщ. Зы гектарым хуэзэу 
центнер 357,9-рэ блэкIа 
илъэсым ди деж къыщра-
хьэлIэжащ. 

БАТОКЪУЭ Албэч. 

зы тхыдэ  хъугъэщIагъэщ. Ар 
зылъэмыIэса унагъуэ щы-
Iэкъым. Хэку зауэшхуэм ехьэ-
лIауэ унагъуэ къэс зы гукъэ-
кIыж гуэр илъщ, ар къыща-
гъэщIэрэщIэжкIэ Iэмалын-
шэу цIыхугъэм и уасэм, Хэку 
лъагъуныгъэм и пщIэм, цIыху 
нэсым и мыхьэнэм урегъэ-
гупсыс. Дызытет дунейм гу-
лъы тэ хэха щыхуащI хъуащ  
псэкупсэ гъэсэныгъэм. Ар 
дап щэщи ди лъэпкъхэм  
 къадэгъуэгурыкIуэ хьэкът,  ауэ 
къытпэщIэувэм и лъэ щагъыр 
къэплъытэмэ, зып хъумэ-
жыным, щыIэныгъэм ухэ-
мыкIуэдэжыным хуэгъэп са 
лэжьыгъэшхуэу къоув. Зэпе-
уэм къыхыхьа дэтхэнэ зыми 
фIыщIэшхуэ хузощI», – жиIащ 
Хъурей Арсен.  Проректорым 
текIуахэмрэ   къы  хэжаныкIа-
хэмрэ фIыщIэ тхылъхэмрэ 
тыгъэхэмрэ яритащ. ГъэфIэж 
пшыхьым къримыхьэлIа Нес-
теров Даниили видеокIэ зы-
пащIэри, зэпеуэм къызэрыхэ-
жаныкIар жраIащ, псалъэ 
дахэхэмкIэ ягъэгушхуэри, 
дяпэкIи нэхъыбэжкIэ ехъулIэ-
ну проректорыр ехъуэхъуащ.

Тхыгъэ зэпеуэм къыхэ-
жаныкIахэм папщIэ пшыхьыр 
гушыIэрэ макъамэ теплъэ-
гъуэхэмкIэ ягъэдэхащ фи-
лософие щIэныгъэхэмкIэ 
кан дидат, КъБР-м щIыхь 
зиIэ и артист Дым Елдар-
рэ  КъБР-м и Къэрал драмэ 
театрым и джэгуакIуэ Жа-
натаевэ Марьямрэ, щIына-
лъэм и уэрэджыIакIуэ ныб-
жьыщIэхэм.

Къыхэгъэщын хуейщ тхы-
гъэ зэпеуэм зи лэжьыгъэр 
нэ хъыфIу къыщалъытахэм  
фIы гъуэ зыбжанэ къ а зэ-
рыпэплъэм. Апхуэдэщ 
 КъБКъУ-м «Лъэпкъ филоло-
гие» унэтIыныгъэмкIэ ады-
гэб зэмрэ литературэмрэ ба-
лъкъэрыбзэмрэ литературэм-
кIэ IэщIагъэрэ щIэныгъэрэ 
зра гъэгъуэтыну хуейхэм 
 гулъытэ хэха зэрыхуащIы-
нур, зыхыхьэну къэрал гъэу-
нэхуныгъэхэм къыщахьыну 
баллхэм зэпеуэм кърикIуа-               
хэр хэгъэхъуапIэу зэраIэнур.

Зи анэдэлъхубзэм лъытэны-
гъэ хуищIу зи зэфIэкI уты-
кушхуэм щызыгъэлъэгъуа 
ныб жьыщIэхэм я Iуэху фIы 
хуэ зэну, лъэпкъ гъащIэм 
хуэщ хьэпэн жэрдэм куэд 
къы халъхьэну ди гуапэщ.

ШУРДЫМ Динэ.

щы Iа бжыгъэхэм нэхърэ. 
Иджыпсту ди республикэр 
хьэзырщ зэуэ турист мин 17 
и деж къыщригъэблэгъэну, 
хьэщIэщхэмкIи къызэри-
гъэпэщыну. 

Ди щIыналъэм и туризм 
IэнатIэм зэпымыууэ зра-
гъэужьын папщIэ дызэрыт 
илъэсым субсидие ахъшэу 
псори зэхэту сом ме луан 
379,5-рэ къыхуаутIыпщащ. 
Абы нэмыщI, зэ тыгъуэу ди 
республикэм къратащ суб-
сидиеу сом мелуан 46-рэ. 
Ар трагъэкIуэдэнущ щIы-
пIэ турист инфраструкту-
рэр егъэфIэкIуэным, ту-
рист оборудованэхэмрэ Iэ-
мэпсымэхэмрэ къэщэ-
хуэным, туризмэм ехьэлIа 
Iуэхугъуэхэр ди деж ще-
гъэфIэкIуэным.

«Туризм IэнатIэм и инф -
р аст руктурэм зегъэу жьы-

нымкIэ ар хэлъ хьэ ны  гъэш-
хуэщ икIи мыхьэнэ зиIэ 
Iуэхугъуэщ», - щыжиIащ 
Къэ бэрдей-Балъкъэрым 
ку рортхэмрэ туризмэмкIэ  и 
министр ЩоджэнцIыкIу Му-
рат, УФ-м и Президентым и 
лIыкIуэу КИФЩI-м щыIэм 
и нэIэм щIэт, туризмэм зе-
гъэужьынымкIэ и зэзы-
гъэуIу советым и лэжьакIуэ 
гупым я зэIущIэм. 

Къэбэрдей-Балъкъэрым  
и Правительствэм и му-
радщ туризм IэнатIэм  зе-
гъэужьынымкIэ  иригъэ-
кIуэкI лэжьыгъэхэм адэкIи 
къыпищэну, цIыхухэм гу-
къинэжу ди деж зыща-
гъэпсэхун, я узыншагъэр 
щы зэтрагъэувэжыфын 
щхьэ кIэ хэкIыпIэщIэхэри 
къигъуэтыну. 

ХЬЭЩЫКЪУЕЙ Олег.

къэралым къыщыпачыж мыIэрысэм и нэхъыбэр

ГъэзэщIэгъуафIэ икIи сэбэп
Нобэ  Лъэсу  къэкIухьыным  и  дунейпсо  махуэщ

Гъа щIэм нэхъри щIэгъэ-
хуэбжьауэ къыхыхьэ зэ-
хъуэ  кIыныгъэ куэдым цIы-
ху хэм я дуней тетыкIэми 
я гупсысэкIэми хуабжьу 
зрагъэхъуэж, лэжьыгъэрэ 
 къалэну я пщэ къыдэхуэр, 
Iэмал зэриIэкIэ, псынщIэу 
зэфIагъэкIыну яужь зэри-
тым къыхэкIыу. 

АТIЭМИ, дохутырхэм къы-
зэралъытэмкIэ, апхуэдэ 
 Iуэ ху бгъэдыхьэкIэр узын-
шагъэм дежкIэ зэранщ. 

Нобэрей зэманым къи-
гъэув пщалъэхэм задегъэ-
кIуным, дауи, Iей хэлъу къы-
щIэкIынкъым, къарууэ уиIэ 
псори абы тебгъэкIуадэу, 
щхьэжагъуэ уримыхъуж-         
мэ.

Абы щыгъуэми, гу зэры-
лъатамкIэ, щIэх-щIэхыурэ 
еш къызыпкърыхьэу зи щхьэ 
узырейхэм, зызэтрагъэувэ-
жын хьисэпкIэ, и нэхъыбэм 
зрахьэлIэр иджырей меди-
цинэм пэрыхьэту щызекIуэ 
хущхъуэхэмрэ фадэ-тутын 
зэмылIэужьыгъуэхэмрэщ. 

ЛъэсырыкIуэным къы-
хуезыджэхэм абыкIэ и нэ-
хъыбэм тегъэщIапIэ ящIыр 
апхуэдэ зыгъэпсэхукIэр зи 
лъэ къыщIэувэ дэтхэнэм 
дежкIи гъэзэщIэгъуафIэу 
зэрыщытырщ. 

Абы щхьэкIэ дэтхэнэри 

ФIагъ  лъагэ  къагъэлъагъуэ
Къэралым и щIыналъэхэм щыщыIэ инвестицэ щы-

тыкIэхэр егъэфIэкIуэным, абы щIэ хьэлъхьэным ехьэлIа-
уэ щIыпIэ гъэзэщIакIуэ властхэм ирагъэкIуэкI лэжьы-
гъэхэр къызэщIакъуэжу илъэс къэс рейтинг щхьэхуэ 
зэхагъэувэ. Урысей Федерацэм и Президентым къэра-
лым щыщыIэ инвестицэ щытыкIэр егъэфIэкIуэным хуэ-
гъэзауэ къыхилъхьа унафэр игъэзащIэкIэрэ, ар зи нэIэ 
щIэтыр ПэхуэщIэщIэхэр пхыгъэкIынымрэ стратегие 
унэтIыныгъэхэмкIэ агентствэрщ.

АБЫ ЩХЬЭКIЭ экспертхэр хоплъэж щIыналъэхэм ще-
кIуэкIа лэжьыгъэхэм къарикIуа Iуэхугъуэ 70-м икIи ахэр 
IыхьиплIу гуэшауэ щытщ: хьэрычэт щIэн IэнатIэм щIына-
лъэм щигъуэт гулъытэр, бизнесыр зегъэкIуэнымкIэ щыIэ 
институтхэр, инфраструктурэмрэ ресурсхэмрэ, хьэрычэт 
мащIэмрэ курытымрэ зэрыдаIыгъ щIыкIэхэр. Агентствэм 
и IэщIагъэлIхэм хъыбархэр зэхуахьэс, хьэрычэтыщIэхэм, 
экспертхэм я Iуэху еплъыкIэхэр зрагъащIэурэ, статистикэм 
къигъэлъэгъуа бжыгъэхэр къагъэсэбэпурэ. 

Санкт-Петербург къалэм иджыблагъэ щекIуэкIа Дуней-
псо экономикэ зэхуэсым хэIущIыIу щащIа иужьрей рейтин-
гым къызэрыщыгъэлъэгъуамкIэ, Къэбэрдей-Балъкъэрым 
и Iуэхухэр иужьрей илъэсым иригъэфIэкIуащ икIи увыпIэ 
зыбжанэкIэ ищхьэкIэ дэкIуэтеящ. Кавказ Ищхъэрэм и 
щIыналъэхэм я деж ещанэ увыпIэр щиубыдащ, нэхъапэм 
еплIанэу щытащ. Нэгъабэ щыIа бжыгъэхэм елъытауэ ди 
республикэм и инвестицэ зэфIэкIым и индексыр пункти 
7,3-кIэ нэхъыбэ хъуащ. 

ЩIыналъэ инвестицэ мардэр къэралым зэрыщагъэза-
щIэм теухуа хъыбархэри экономикэ зэхуэсым къыщатащ. 
УФ-м и щIыналъэ 82-м, Къэбэрдей-Балъкъэрри яхэту, ин-
вестицэ мардэхэр бизнесым зэрыщыхапщэм фIагъ лъагэ 
иIэу къалъытащ. 

КЪАНЩЫУЕЙ Алим. 

хъуэпсэгъуэри губгъуэ-мэз 
лъагъуэхэрщ е цIыхухэм па-
пщIэ къалэхэм, къуажэхэм 
къыщызэрагъэ пэща зы-
гъэпсэхупIэ жыг хадэхэрщ 
(паркхэр). 

Тхыдэм къызэры хэ щы-
жымкIэ, а махуэр къэ зыгуп-
сысар США-м щыщ  хьэры-
чэтыщIэ, абы къы дэкIуэуи 
дохутыр IэщIагъэм хуэIэижь 
Рабе Уильямщ. 1970 гъэм 
мэ къуауэгъуэм и 15 - 17 ма-
хуэхэм Мичиган штатым хы-
хьэ Макино хытIыгум ит 
«Гранд-отель» хьэщIэщым, 
зи лъэс къэкIухьыпIэр метр 
600-м щIигъум, здыщIэсым 
а лIым гу лъитащ цIыхум 
къызэщIэплъа и акъыл-
ми еш къызыпкърыхьэу 
щIэ зыдза и Iэпкълъэпкъ-
ми я дежкIэ зыхуепIэщIэкI 
щымыIэу лъэсу къикIухьы-
ныр зэрысэбэпым. Зэры-
жаIэмкIэ, абы иужькIэщ мэ-
къуауэгъуэм и 19-р  Лъэсу 
къэкIухьыным и дунейпсо 
махуэу щагъэувари. 

КЪУМАХУЭ Аслъэн.

зыхуеишхуэ щыIэкъым: 
къэу выIэжыкIэ зымыщIэу 
зи щхьэр щIэзыхьэ цIыхум, 
и пщэ дилъхьэжа къалэнхэр  

пIалъэ гуэркIэ иригъэ тIы-
лъэкIыу, лъэс къэкIу хьыкIэм 
зэман тIэкIу хухихынырщ. 

Узыншагъэр зэтегъэу-

вэжыным хуэунэтIа лъэ 
 щIэгъэкIыкIэм зыщебгъэуб-
гъунымкIэ псом нэхърэ нэхъ 
зэгъри нэгу зегъэу жьыпIэу 

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

МЫ КЪЫДЭКIЫГЪУЭМ 

ПхытIыкI Марие (1, 3-нэ нап.), 

КомпьютеркIэ газетым и теп-
лъэр ящIащ Дол Маринэ, Мэл ба-
хъуэ Анжелэ.

Сурэтхэм елэ жьар Бицу Жан-
нэщ.

Кинофестиваль

Котляровхэ Викторрэ Мариерэ я 
тхылъ тедзапIэр щIыуэпсымрэ ды-
къэзыухъуреихь дунеймрэ фIыуэ 
зылъагъухэр зыщыгуфIыкIын ты-
гъэкIэ къегуэпащ. Дунейм иджы-
благъэ къытехьащ «ЩIэныгъэ 
 къозыт Къэбэрдей-Балъкъэр» 
(«По з навательная Кабардино-Бал-
кария») зи фIэщыгъэ тхылъ фа-
фIэшхуэр. Кавказым и налкъуту 
 къалъытэ ди щIыналъэм - Къэбэр-
дей-Балъкъэрым - и тхыдэм лъэужь 
дахэ къыхэзына цIыхухэм я хъы-
бархэр къыщыкIуэ, «Лъахэ гупсэ» 
(«Родной ландшафт») фIэщыгъэ да-
хэр зиIэ лIэужьыгъуэм и 10-нэ 
тхылъщ мы къыдэкIыгъуэр.

КЪЭБЭРДЕЙ-БАЛЪКЪЭРЫМ лите-
ратурэмкIэ и Къэрал саугъэтыр зы-
хуагъэфэща Котляровхэ Викторрэ 
 Мариерэ а зэужьым хэту къыда-
гъэкIащ (2011 - 2019 гъэхэм) «Дахащэр 
зи дуней…» («Живописная…»), «Щэху 
куэд зыхъумэ…» («Таинственная…»), 
«Къа мыхута…» («Неизвестная…»), 
«Ды зыщымыгъуазэ…» («Загадоч-
ная…»), «УзыIэпызышэ…» («Увлека-
тель ная…»), «Хьэлэмэтхэр зи куэд…» 
(«Удивительная…»), «Зихуэдэ щы-
мыIэ…» («Неповторимая…»), «Нэры-
мылъагъухэр зи дуней…» («Мисти-
ческая…») тхылъхэр. КъыкIэлъыкIуэ -
ну къыдэкIыгъуэхэм папщIэ иужьрей 
илъэситхум жэрдэмщIакIуэхэм су-
рэтхэр, тхыгъэхэр, архив щыхьэты-
гъэхэр зэхуахьэсу екIуэкIащ.

Дунейм къытехьа тхылъыр едзы-
гъуитIу зэхэтщ: «ГъащIэм къыхэна 
лъэужьхэр» икIи «БлэкIар - нобэрей 
дунейм» псалъащхьэм къыбжаIэ 
 Котляров зэщхьэгъусэхэм лъэхъэ-
нэхэр нэрымылъагъу къуэпсыбэкIэ 
зэрызэрапхыр, къежьапIэ зимыIэ 

ГъузджэхэмкIэ Къулъкъу-
жын дэт сабий еджапIэм зэ 
къакIуэу мыбы щIэлъ Iэ-
рыщIхэр зылъэгъуам ар 
 игъащIэкIи гукъинэ зэ ры-
щыхъунум шэч хэлъкъым. 
ГъэщIэгъуэныщэщ курыт 
еджапIэм щIэс сабийм хузэ-
фIэкIымрэ и Iэм къигъэ-
щIымрэ. Зы илъэс къэ мы-
нэу ди республикэми Уры-
сей псоми щоIу а цIыкIу хэм 
я цIэр, зэпеуэ зэмылIэу-
жьы гъуэхэм япэ увыпIэхэр 
къыщахь зэпыту къогъуэ-
гурыкIуэ.

МЫ гъэми екIуэкIа «Уни-
кум» урысейпсо зэ пе уэм 
фIыкIэ къыхэщащ. Абы зэ-
рызыхуагъэхьэзырам топсэ-
лъыхь Къып Му хьэмэд и цIэр 
зезыхьэ гъуазджэхэмкIэ са-
бий еджапIэм и унафэщI 
КIуж Ритэ:

- ЯпэщIыкIэ, фокIадэ ма-
зэм сабийхэм я лэжьыгъэ 
тIуры тIыххэм сурэт тыдох, 
ЩэнхабзэмкIэ министерст-
вэм идогъэхьри, абы жюрир 
щыхоплъэ, зэпеуэм ирагъэ-
хьынухэр къыхах. Урысейр 
щIы налъэ 89-рэ мэхъури, абы 
щыщу миниплIым щIигъу 
лэжьыгъэу ирагъэхь. Апхуэ-
дизым 73-рэ лэжьыгъэу къы-
хахыжу аращ. Апхуэдэу, 
иужь рей зэпеуэм ди лэжьы-
гъэу 8 едгъэхьат. Къулъкъу-
жын икIа сабийр Санкт-Пе-
тербург и сце нэм щаIэтыныр 
сэ на сы пышхуэу, ехъулIэны-
гъэшхуэу къызолъытэ. А зэ-
пеуэр илъэсипщI хъуауэ къы-
дохь. Краснодарскэ щIына-
лъэр зи инагъым феплъи, мы 
гъэм зы хъы джэбз цIыкIу 

Музыкэ къэрал театрым мэкъуауэгъуэм 
и 17-м къыщызэIуахащ «Къэбэрдей-Балъ-
къэр-2024» кинофестивалыр. Ар УФ-м 
Щэн хабзэмкIэ и министерствэмрэ КъБР-м 
и Правительствэмрэ я дэIэпыкъуэгъуу 
 ирагъэкIуэкI. Зэхыхьэм хэгъэрейхэм ящы-
щу хэтащ республикэм и режиссёр, актёр, 
уэрэджыIакIуэ цIэрыIуэхэр, журналист-
хэр. 

УРЫСЕЙМ кинематографие щIэныгъэ хэм-
рэ гъуазджэхэмкIэ и академием и академик, 
КъБР-м гъуазджэхэмкIэ щIыхь зиIэ и лэ-
жьакIуэ, урысейпсо, лъэпкъыбэ кинофести-
валхэм я къызэгъэпэщакIуэ икIи я президент 
Новожилов Сергей зэхыхьэ гуапэм зыкъре-
зыгъэхьэлIахэм фIэхъус ярихащ икIи мы ма-
хуэхэм екIуэкIыну кинофестивалым хэтыну 
иригъэблэгъащ. Зэхуэсахэм абы яригъэ цIы-
хуащ урыс, хамэ къэрал артистхэр, ира-
гъэблэгъа хьэщIэхэр. 

Алэрыбгъу плъыжьым Iэгуауэшхуэм щIэту 
ирикIуащ театрымрэ и киномрэ я актёр 
цIэрыIуэхэр, УФ-м и цIыхубэ, щIыхь зиIэ ар-
тистхэр. Ди республикэм и хьэщIэщ Назаров 
Юрий, Костинэ Еленэ, Нечитайлэ Полинэ, 
Колосов Максим, Беляев Станислав, Лива-
нов Аристарх, Судец Татьянэ, Чернецкий Рус-
лан, Красько Ольгэ, Крайновэ Янэ, Капустин 
Вадим, Перадзе Георгий, Латушкэ Иван, Але-
ксеев Артём, Бутенкэ Владимир, Запорож-
ский Кирилл, Зацепин Антон, Мес порян Анд-
раник сымэ, нэгъуэщIхэри. 

КъБР-м и министр Къумахуэ Мухьэдин ки-

нофестивалым хэтхэм фIэхъус гуапэ ярихащ 
икIи жиIащ, хабзэ дахэ хъуауэ, фильмхэм зэ-
гъусэу щеплъыну, Урысейм, нэгъуэщI къэ-
ралхэм я артистхэр щызрагъэцIыхуну пIа-
лъэр аргуэру къызэрысар. Министрым фес-
тивалыр къызэзыгъэпэщахэм ехъуэхъуащ я 
лэжьыгъэр къехъулIэну, абы еплъынухэм 
 загъэпсэхуну. 

- Кинофестивалым зыкърезыгъэхьэлIа-
хэми, Къэбэрдей-Балъкъэрым исхэми, Уры-
сейм и щIыпIэхэм къикIахэми сынывохъуэхъу 
насып, гуапагъэ, ехъулIэныгъэ фиIэну! - жи-
Iащ Къумахуэ Мухьэдин. - Фестивалым ху-
дожественнэ фильмхэм къадэкIуэу, концерт-
хэр, пшыхьхэр, актёр IэзагъэмкIэ мастер-
классхэр къыщызэрагъэпэщынущ.

Фестивалым иращIэкIа концертым усэхэм 
къыщеджащ, уэрэдхэр жаIащ, лъэпкъ къа-
фэхэр ягъэзэщIащ. Зэраубзыхуам тету, мы 
махуэхэм «Форум», «Кругозор» кинотеатр-
хэм щагъэлъэгъуэнущ Куржым, Испанием, 
Къыргъызым, Сербием, Тыркум, Урысейм 
щытраха фильмхэр. Зэхуэсхэм хэтынухэмрэ 
абыхэм зыкърезыгъэхьэлIэнухэмрэ Iэмал 
яIэщ урыс, дунейпсо кинофестивалхэм 
щагъэ лъэгъуа, саугъэт нэхъыщхьэхэр зы-
хуагъэфэща фильмхэм еплъыну. Киногъуаз-
джэр фIыуэ зылъагъухэм IэмалыфI яIэщ 
кино театрхэм иджыри щамыгъэлъэгъуа кино 
нэхъыфIхэм щеплъыну. Кинофестивалыр 
мэ къуауэгъуэм и 21-рэ пщIондэ екIуэкIынущ. 

ТЕКIУЖЬ Заретэ.
Сурэтхэр  Къарей  Элинэ  трихащ.

ЕссэнтIыгу къалэм и 
«Симпэкс» центрым ща-
гъэлъагъуэ сурэттех Подвэ 
Александр и лэжьыгъэхэр 
щызэхуэхьэса «Там, где я» 
выставкэр. 

СУРЭТИ 100-м нэблагъэ 
къызэщIеубыдэ ягъэлъа-
гъуэхэм. Подвэ Александр и 
адэм и лъэныкъуэмкIэ хэти 
художникщ, хэти сурэттехщ, 
хэти музыкантщ. Езыр сурэт 
техыным дезыгъэхьэхар и 
адэшхуэрщ. Абы и сурэттех 
псори Александр къриты-
жауэ щытащ. НэхъапэIуэкIэ 
Александр Iэщ дохутыру 
зэрыщытар къэплъытэмэ, 
лъым зыкъуегъащIэ, жыхуаIэр пэжу къыщIэкIынщ. 

Къэбэрдей-Балъкъэрым щыпсэухэм Подвэ Александр 
фIыуэ къацIыхуащ «Свой стиль» фотоклубым гъэ къэс 
къызэригъэпэщ выставкэхэм жыджэру зэрыхэтымкIэ. Къи-
нэмыщIауэ, абы и лэжьыгъэхэр Эстониемрэ Москварэ щи-
гъэлъэгъуащ. Сурэттеххэм папщIэ 2020 гъэм къызэрагъэ-
пэща «Берега» урысейпсо зэпеуэм и щIыхь тхылърэ ме-
далрэ къыхуагъэфэщауэ щытащ абы. 

Александр и лэжьыгъэхэм нэхъыбэу щыплъагъур 
цIыхухэм я сурэтхэрщ. ЩIыуэпсыр, сабийхэр, спортсменхэр 
и лэжьыгъэхэм нэхъ мащIэрэ щыплъагъуми, ахэри и су-
рэтхэм яхэтщ. Гулъытэ нэхъыбэ зыхуищIыр цIыхухэм я 
 гъащIэрщ, я лэжьыгъэрщ.

Подвэ и IэдакъэщIэкIхэм плъыфэ зимыIэ сурэтхэри куэду 
щыболъагъу, япэрей сурэтхэр уигу къагъэкIыжу. 

БЖЬЫХЬЭЛI  Розэ.

Красноярк къалэм Ярыгин 
Иван и цIэр зэрихьэу дэт 
спорт уардэунэм мэкъуауэ-
гъуэм и 14 - 16-хэм щызэхэ-
тащ тхэквондомкIэ (ВТФ, 
Олимп джэгухэм хыхьэ лIэу-
жьыгъуэхэмкIэ) Урысей 
 Федерацэм и еджакIуэхэм я 
12-нэ Спартакиадэм и кIэух 
зэхьэзэхуэ. Абы щыIащ къэ-
ралым и щIыналъэ 39-м я 
спортсмен нэхъ лъэщу 230-
рэ. 

КЪЭБЭРДЕЙ-Балъкъэрым 
и щIыхьыр яхъумэу зэпеуэм 
хэтащ Кэнжэ къуажэм дэт 
«Пять колец» спорт академи-
ем и командэр икIи ехъулIэ-
ныгъэфIхэр абы щызыIэри-
гъэхьащ. 

Япэ махуэм утыкум къи-
хьащ Тхьэмокъуэ Элинэ, Къэ-
занш Къасболэт, Бицу Къан-
темыр сымэ. Я хьэлъагъ 
елъытауэ ахэр зыхэта гупхэм 
щытекIуэри, финалым икIащ 
икIи щыми дыжьын медал -
хэр республикэм къыхуа-
хьащ. 

ЕтIуанэ махуэм Гъубжокъуэ 
Астемыр и хьэлъагъ елъытауэ 
зыкъыщигъэлъагъуэ гупым я 
деж, зэрыжаIэу, къыпэщIэта-
хэр зырызурэ тригъэкIуэтурэ 
япэ увыпIэм дэкIуеящ икIи 

Хабзэ  дахэм  пащэ

Мы  щIыналъэм  ущыщмэ
екIуэкIыгъуэрэ кIэухрэ зэрыщымыIэ-
ри наIуэ къащI.

Япэ Iыхьэм ихуащ скъарыщIхэу Мо-
лодожёнин Леонидрэ Лезвиев Ми-
хаилрэ, ботаник Кос Юрэ, есэп щIэ-
ныгъэлI Франкль Феликс, компози-
торхэу Шейблер Труворрэ Авраамов 
Арсенийрэ, нэгъуэщI куэдми ехьэ -       
лIа тхыгъэхэр. КъызэкIэлъыдгъэкIуа 
цIыху хэр цIэрыIуэ зыщIар сыт, ахэр ди 
лъахэм сыткIэ къепха, жыпIэу уо-
гупсысэ. Куэд дыдэ жыпIэфынущ, ауэ 
кIэщIу къыхэбгъэщмэ, Лезвиев Ми-
хаилщ Налшык тыгъэ къыхуэзыщIар 
«Къызэдэфэхэр» («Танцующая па-
ра») сурэтыр, Шейблер Труворщ 
«Нарт хэр» лIыхъужь эпосыр къищтэу 
япэ дыдэу утыкум хореографие джэгу 
щызыгъэувар, Франкль Феликсщ 
адыгэхэм яхуищI фIыщIэмрэ лъа-
гъуныгъэмрэ иIэту адыгэ журту ду-
нейм закъезыгъэцIыхуар, иригъэ-
кIуэкI къэхутэныгъэхэм щхьэкIэ 
«адыгэ лъэужь» къыщыфлъыхъуэ, 
жызыIар, адыгэбзэр уэрсэрыжьу зэ-
зыгъэщIар. НэгъуэщIу жыпIэмэ, 
 Къэ бэрдей-Балъкъэрми, пыухыкIауэ 
къэб гъэлъагъуэмэ, адыгэхэми я цIэр 
фIыкIэ ягъэIуащ, и гъуазджэмрэ щэн-
хабзэмрэ заужьыным я гуащIэ халъ-
хьащ.

ЕтIуанэ Iыхьэм ущрихьэлIэнущ 1729 
гъэм екIуэкIа Бахъсэн зауэр къызы-
хэкIам, «Къызбрун» фIэщыгъэр къы-
зытекIам, Къэбэрдейм къихьа Ща -
мил и гуращэхэр къыщIыдэмыхъуам, 
Нэгумэ Шорэ мызэ-мытIэу здэщыIа 
Карасс увыгъэм ирагъэкIуэкIа лэ-
жьыгъэм, Хэку зауэшхуэм и лъэ-
хъэнэм журтхэр адыгэхэм къызэры-
рагъэлам, нэгъуэщI Iэджэми теухуа 
тхыгъэхэм. Мыбдеж «жаIат» псалъэр 
къыхэхуэми, зэзэмызэ дыдэщ узэ-
рыщрихьэлIэр, зэрыщыту архив тхы-

лъымпIэхэр тегъэщIапIэ хуащIурэ 
ягъэхьэзыра тхыгъэщ, дэтхэнэ зы 
щыхьэтыгъэри къызыхаха фондхэр 
къэгъэлъэгъуэжа еIуэлIапхъэхэр екIуу 
зыхуащI Iуэхушхуэщ.

Тхылъым гуэдзэн хьэлъафIэ иIэщ, 
«Фэеплъхэр» и фIэщыгъэу. Мыбдеж 
Котляровхэ Викторрэ Мариерэ щызэ-
халъхьащ дунейм ехыжа цIыху 
цIэрыIуэхэм хуатха тхыгъэхэр, лите-
ратурэ щIэныгъэм «зарисовка» жы-
хуиIэхэр. Апхуэдэщ, псалъэм и хьэ-
тыркIэ, Къэжэр Пётр, Мамыщ Кашиф, 
Къэжэр Хьэмид, Жырыгу Радий, Iусен 
Олег, Къандур Мухьэдин, Лафыщ 
Нинэ, Ерджынокъуэ Хьэсэнбий, нэ-
гъуэщIхэми ехьэлIа тхыгъэхэр. ЦIыхур 
пIэтынуми бгъэпудынуми псалъэр 

ирокъу. Зи дуней тетыкIэкIэ жыла-
гъуэм я фIыщIэр къалэжьу къэп-
сэуахэм хужаIэ псалъэхэм уи щхьэр 
лъагэу уагъэлъагъужу, абыхэм я лъэ-
хъэнэгъуу узэрыщытым уигъэгушхуэу 
апхуэдэщ тхылъыр къыдэзыгъэкIа -
хэм я гупсысэхэр щызэIуаща тхы-
гъэхэр.

Зи цIэ къитIуахэр псори зэрепх Хэ-
кум хуаIа лъагъуныгъэм. Армырмэ, 
апхуэдиз гуащIэр къыпкъуэкIыныр, 
зыгуэрым теубыдауэ гуащIафIэу улэ-
жьэныр фIэщщIыгъуейщ. Франкль 
Феликс жиIапэрт: «Мы щIыналъэм и 
дахагъэр лъэныкъуэкIэ къызогъанэ-
ри, щыпсэу лъэпкъым и дуней теты-
кIэр мыхъуамэ, зы хьэрф къысхуит-
хъэну къыщIэкIынтэкъым. Сыту хьэ-
лэмэт-тIэ адыгэхэм къадекIуэкI хаб-
зэхэр… Гур яхьэху, щхьэр ягъэкъабзэ, 
псэхугъуэ къыуат…»

Котляровхэ Викторрэ Мариерэ Къэ-
бэрдеижьым зэгуэр къихьауэ щы-
тыгъа Чхеидзэ Константин и ужьым 
иту жаIэ: «Прометей и Лъахэщ ды-
щыпсэур, апхуэдэ фIыгъуэ нэгъуэ-
щIыпIэ къыщыдмылъыхъуэ…» Тхы-
лъыр зыIэрыхьэнур зэи зэхимыха, зи 
пэжыпIэр имыщIэ щысэ, дунейм 
къытемыхьа архив щыхьэтыгъэ куэд 
хуэзэнущ, аращ абы щIэупщIэ иIэ 
зыщIыр икIи къозыгъэлъыхъуэр.

Тхылъыр напэкIуэцI 500 мэхъу, и 
бжыгъэкIи мащIэ дыдэущ дунейм 
къызэрытехьар - псори зэхэту 500 
къыдэкIауэ аращ. ТеплъафIэу, сурэт-
кIэ гъэнщIауэ, тхылъымпIэфIым те-
дзауэ зэрыщытым къыхэкIыу, ар ты-
гъэ пщIы хъуну щытщ, ауэ, нэхъы-
фIыр, зыIэрыхьахэм ар пIалъэ-пIа-
лъэкIэ къащтэрэ ириплъэну я тхылъ 
хъумапIэм хэлъынращ.

ШУРДЫМ  Динэ.

лъымпIэхэр тегъэщIапIэ хуащIурэ 

и
гъ
с
л
х
а
х
гъ

к
а
з
ж
Ф
д
р
к
х
л
з
п

б
т
и
щ
щ

Анапэ щыщу нэкIуэфауэ 
аращ. Ар гъэунэхупIэкъэ?! 
«Молодые дарования Рос-
сии» жыхуиIэ зэпеуэу Москва 
щекIуэкIам  ди щIалэ цIыкIуи-
тIым къы щахьащ япэ увы-
пIэхэр. Абы увыпIэ гуэр къы-
щыпхьыххамэ, гъуазджэхэм-
кIэ Урысейм и еджапIэ гуэ-
рым сабийр щIэтIысхьэмэ (ар 
и IэщIагъэм епха закъуэмэ), 
еджапIэр  къаухыху сом мин 
тIощI мазэ къэс степендиеу 
къратынущ. А зэпеуэм мы 
гъэм увыпIэ къыщызыхьа ди 
гъэсэнхэу Мэржэхъу Ислъам-
рэ Тхьэгъэпсэу Ислъамрэ 
щIэ тIыс хьэнущ Владикавказ 
щыIэ еджапIэ нэхъыщхьэм. 
ГъущIымрэ дыщэхэкIымрэ 

елэ жьынымкIэ къудамэ хъар-
зынэ иIэщ а еджапIэм. Абы 
щIэтIысхьэмэ, зэрыжысIауэ, 
къаухыху степендие къраты-
нущ. Мис апхуэдэ мыхьэнэ, 
пщIэ-нэмыс яIэщ а зэпеуэхэ-
ми, хуабжьу срогуфIэ ди са-
бийхэм я лэжьыгъэхэм гу-
лъытэ хуэфащэу, ехъулIэны-
гъэшхуэу къызэралъытэм.

- Илъэситху хъуауэ мып-
хуэдэ зэпеуэхэм сыхэтщ. 
Ипэхэм деж уогузавэ, увыпIэ 
гуэр къэпхьмэ - уогушхуэ. Сы-
зэ лэжь хьэпшыпхэм утеп сэ-
лъыхьмэ, къызэмы хьэлъэ-
кIым зеспщытмэ нэхъ къы-
зощтэ. Гугъу гуэр къапщтэрэ, 
упэмылъэщу утыку укъинэ 
 нэхърэ, узыхуэIэижьыр и кIэм 

нэбгъэсу, екIуу пщIымэ нэ-
хъыфIщ. Псалъэм папщIэ, 
цIыху сурэт зэрысхуэмыщIыр 
сощIэжри, абы сыхэIэбэр-
къым. Сэ псэущхьэхэр, бзу-
хэр, тхыпхъэхэр нэхъ къы-
зощтэ. Мы илъэсыр нэз-
гъэсмэ, Владикавказ щыIэ 
еджапIэ нэхъыщхьэм сыщIэ-
тIысхьэну сигу илъщ. Сигу 
ирохь, сфIэфIщ ар, - жеIэ 
Мэржэхъу Ислъам. 

Тхьэгъэпсэухэ Ислъам фи-
лиграныр зыпищI щыIэ -
къым. Илъэситху хъуауэ къо-
кIуэ ар Тумэ зэшитIым я деж. 
Ды щэкI лэжьыгъэр къыIэщIэ-
мыужэгъуэу апхуэдизкIэ фIэ-
гъэщIэгъуэнщ щIалэми, мы 
еджапIэм зэрыщIэкIыу Ис-

лъам зыхуеджэнур чекан-
кэрщ, зэрыжиIэмкIэ. 

- ЦIыхуищ е плIы зэгъусэу 
дыщылажьэм деж нэхъ 
тыншщ. Зыр зым дыдэIэпы-
къуу десащи, нэхъ псынщIэу 
лэжьыгъэр зэфIокI. ЦIыху 
зытIу еувалIэу зы лэжьыгъэ 
щагъэзащIэм деж нэхъ къе-
хъулIэу къысщохъу. Щхьэж 
езым зыхуейр хелъхьэ. Мы 
еджапIэм илъэситху хъуауэ 
сыкъокIуэ, адэкIи срилэжьэ-
ну си гугъэщ. Дэ езым къыдо-
гупсыс лэжьыгъэ тщIынур, 
ауэ егъэджакIуэри къыддо-
Iэпыкъу. Дезыгъаджэ зэ-
шитIри мы IэщIагъэм къызэ-
ры хуигъэщIар, гурэ псэкIэ зэ-
рыхуэпэжыр долъагъури, дэ-
ри ди гукъыдэжыр абы къеIэт, 
- къыпещэ Ислъам. 

- Гугъу жыпIэмэ, гугъущ 
 гъуазджэм зебгъэужьыныр. 
ЩIэгугъури псори егъэлеяуэ 
лъапIэщи аращ. Лэжьыгъэр 
нащIысахэр зыхуей хуэбгъэ-
зэным, зэпэщ пшIыным ахъ-
шэшхуэ ехь. Сурэт зэрып-
щIыну лэчхэри, ар зыте-
пщIыхьынури, скульпторхэр, 
дыщэкIхэр зыхуеину псомкIи 
къызэбгъэпэщыныр - сомщ. 
ЩыIэщ псапащIэ зыкъыт-
щIэзыгъакъуэхэри, Iэмэ псы-
мэхэр къытхуэзыщэху дэIэ-
пыкъуэгъухэри. Ахэр мы-
хъуатэмэ, куэд щIауэ ДПИ 
 къудамэр тхуэмыгъэлажьэу 
зэхуэтщIыжат. Ахэр къыд-
дэIэпыкъумэ, ди сабийхэри 
хущIемыгъуэжу еджэмэ, я зэ-
чийм зрагъэужьмэ, я щхьэ 
зэрапIыжын IэщIагъэ шко-
лым щIахауэ къаухынущ, - 
къыхегъэщ унафэщIым. 

БЕСЛЪЭНЕЙ  Гуащэмахуэ. 

Анапэ щыщу нэкIуэфауэ елэжьынымкIэ къудамэ хъар- нэбгъэсу, екIуу пщIымэ нэ-

ГъащIэр къызытещ сурэтхэр

р пэжу къыщIэкIынщ

ПщIэрэ щIыхьрэ яIэу

БРИКС-м и чемпион Абазэ Аслъэн

Зэрызаужьым и щыхьэту

УФ-м и еджакIуэхэм я Спарта-
киадэм и чемпион хъуащ. 

Уэзрокъуэ Аскэр финалым и 
Iыхьэ ныкъуэм икIри, абде-
жым и хьэрхуэрэгъур къы-
щытекIуэри, ещанэ увыпIэм 
къыщыувыIащ, домбеякъ ме-

далыр и Iэрылъхьэуи и унэ 
 къигъэзэжащ. 

Ди командэм дэлажьэхэр 
УФ-м щIыхь зиIэ и тренер 
Ахъмэт Амир, Унэжокъуэ Аб-
дельджэбар, Тикаев Индрис 
сымэщ.

Къэбэрдей-Балъкъэрым СпортымкIэ и 
министерствэм и пресс-IуэхущIапIэм къы-
зэритамкIэ, Налшык къалэм иджыблагъэ 
щекIуэкIащ художественнэ гимнастикэм- 
кIэ урысейпсо, щIыналъэхэм я зэхьэ зэ-
хуэхэр.

АБЫ щызэпеуащ къэралым и щIыналъэ хэм 
ящыщу 24-м я спортсмен 500 икIи ахэр щIэбэ-

нащ УФ-м и «Локомотив» спорт зэгухьэны-
гъэм и саугъэтым.

Зэхьэзэхуэм ехъулIэныгъэфIхэр къыща-
гъэлъэгъуащ Къэбэрдей-Балъкъэрым и гим-
насткэхэм. Псори зэхэту абыхэм къахьащ 
дыщэ медалу 12, дыжьыну 11, домбеякъыу 11. 

Командэр зэхьэзэхуэхэм хуагъэхьэзыращ 
Коротковэ Наталье, Щомахуэ Зинаидэ, Бити-
евэ Аннэ, Семэн Iэсият, Петросян Аннэ сымэ.

КИЛОГРАММ 88-рэ зи хьэ-
лъагъхэм я деж щыбанэ ди 
щIалэр финалым щыIущIащ 

Къыргъызым и бэнакIуэ, 2023 
гъэм дуней псом чемпион 
щыхъуа Асулбек Уллу Жэ-

малбек икIи и IэзагъкIэ абы 
фIыуэ ефIэкIыу ар хигъэ-
щIащ. Апхуэдэ щIыкIэкIи Аба-
зэ Аслъэн БРИКС-м и чемпи-
он цIэ лъапIэр зыIэригъэхьащ. 

Ди щIалэм и тренерхэр 
Пшы нащIэ Муратрэ Уэщхъун 
Баширрэщ.

Къыхэдгъэщынщи, хамэ 
къэ ралхэм къикIауэ ди деж 
щыIэщ щIыпIэ 27-м я лIы-
кIуэхэу цIыху мини 5-м нэбла-
гъэ икIи ахэр Олимп джэгухэм 
хыхьэ спорт лIэужьыгъуэхэм-
кIи абы хэмытхэмкIи медаль 
комплекту 387-м щIэбэны-
нущ.

Апхуэдэуи фигу къэдгъэ-
кIыжынщи, БРИКС-м щыщ 
къэралхэм я зэгухьэныгъэм 
хохьэ ар къызэзыгъэпэщахэу 
Бразилиер, Урысей Федера-
цэр, Индиер, Китайр, Ипщэ-
Африкэ Республикэр. Абыхэм 
нэмыщI, БРИКС-м иужькIэ 
хыхьащ Ираныр, Сауд Хьэ-
рыпыр, Хьэрып Эмират Зэ-
гуэтхэр, Мысырыр, Эфио-
пиер.

ХЬЭЩЫКЪУЕЙ  Олег.

КъБР-м ЩэнхабзэмкIэ и министерствэм, «КъБР-Медиа» ГКУ-м, КъБР-м и Журналистхэм 
я зэгухьэныгъэм, «Заман», «Кабардино-Балкарская правда», «Адыгэ псалъэ», «Советская 
молодёжь», «Горянка» газетхэм, «Литературная Кабардино-Балкария», «Iуащхьэмахуэ», 
«Минги Тау», «Солнышко», «Нур», «Нюр» журналхэм я редакцэхэм, «Къэбэрдей-Балъкъэр» 
ВТК-м, «КъБР-инфо» хъыбарегъащIэ агентствэм, «Эльбрус» тхылъ тедзапIэм я лэжьакIуэхэр 
«Заман» газетым жэуап зыхь и секретарь Токлуев Барэсбий Мухьэмэд и  къуэм хуогузавэ 
абы и адэ Токлуев Мухьэмэд Татауэ и къуэр зэрылIам къыхэкIыу.

Къэбэрдей-Балъкъэрым самбэмкIэ и бэнакIуэ Абазэ Ас-
лъэн дыщэ медаль къыщихьащ БРИКС-м хэт къэралхэм я 
5-нэ дунейпсо зэхьэзэхуэу мы махуэхэм Тэтэрстэным и къа-
лащхьэ Къэзан щекIуэкIым. Апхуэдэ хъыбар иджыблагъэ 
дигъэщIащ КъБР-м самбэмкIэ и командэм и тренер нэ-
хъыжь Уэщхъун СулътIан.


